
ИЖТИМОИЙ ²ИМОЯНИНГ ЯНГИ ТИЗИМИ 
ИНСОН ¯АДРИНИ ТАЪМИНЛАШГА ХИЗМАТ ¯ИЛАДИ

ªЗБЕКИСТОН РЕСПУБЛИКАСИ ПРЕЗИДЕНТИ АМАЛИЙ 
ТАШРИФ БИЛАН РОССИЯ ФЕДЕРАЦИЯСИДА БªЛАДИ

Давоми 2-бетда

Ижтимоий ҳимоя соҳасидаги устувор 
вазифалар юзасидан кеча бўлиб ўтган 
видеоселектор йиғилишида ҳам деярли 
барча соҳа мутасаддиларига берилган 
топшириқларни бир умумийлик боғлаб 
туради, бу — инсонни улуғлаш ва унинг 
манфаатларига хизмат қилиш сифатини 
ошириш.

Давлатимиз раҳбари, айниқса, ноги-
ронлиги бор кишиларга алоҳида эътибор 

ва ғамхўрлик зарурлигини таъкидлаб, 
бу борадаги қатор муаммоларни санаб 
ўтди ҳамда уларнинг ечими юзасидан 
аниқ механизмлар таклиф этди. Хусу-
сан, мактаблар, профессионал таълим 
муассасаларида шароит йўқлиги учун 70 
фоиз ота-оналар ногиронлиги бор фар-
зандларини яшаш жойидан узоқ махсус 
мактаб-интернатга жойлаштиришга маж-
бур бўлаётгани, имконияти чекланган 

болалар борадиган 112 та мактаб ва 74 та 
боғчадаги таълим дастурини қайта кўриб 
чиқиш, мактабларни инклюзив таълимга 
мослаштириш дастурини амалга ошириш 
муҳимлиги таъкидланди. Ногиронлиги 
бўлган шахсларни ўқитиш, ишга жой-
лаштириш ва спортга жалб қилиш бўйи-
ча миллий тизим яратилиши белгиланди.

СИФАТЛИ ТАЪЛИМ 
БАРЧАГА БАРОБАР

Жамиятимизнинг янги қиёфаси

Президентимиз Шавкат Мирзиёев ўтказаётган ҳар бир йиғилишда халқимиз 
янгиликлар, ташаббуслар, хушхабарлар эшитишга одатланиб қолди ва шунинг учун бу 

йиғилишларни жамоатчилигимиз хайрихоҳ кутадиган бўлди.

Давоми 3-бетда

АЪЗО БЎЛИШ 
МУРАККАБ ЖАРАЁН

Маълумки, Ўзбекистон Жаҳон сав-
до ташкилотига аъзо бўлиш учун ари-
зани 1994 йилда берган. Лекин 2005 
йилдан кейин бу жараён тўхтаб қол-
ган. Орадан 15 йил ўтиб, 2020 йилда 
ишчи гуруҳ ўз фаолиятини қайта тик-
лади.  Унинг таркибига 47 давлат ки-
ради, 31 таси билан фаол музокаралар 
олиб борилмоқда.

Президентимиз ўтган йилнинг 19 
сентябрь куни Нью-Йоркда БМТ Бош 
ассамблеяси 78-сессиясида сўзлаган 

ЯНА БЕШТА ¯ОНУН ЖСТ 
ТАЛАБЛАРИГА УЙ¡УН БªЛДИ

Тараққиёт йўли

ªзбекистон ¿ачон ушбу хал¿аро 
тузилмага кириши мумкин?

Жаҳон савдо ташкилотининг 
асосий вазифаси — эркин ва 
шаффоф савдо муносабатларини 
тартибга солиш, уни 
кенгайтириш орқали аъзо 
мамлакатлар барқарор 
тараққиётини таъминлаш ҳамда 
инсонлар турмушини яхшилаш 
ҳисобланади. Бу ташкилотга 
бугунги кунда 164 давлат аъзо ва 
жаҳон ялпи ички маҳсулотининг 
95 фоизи улар ҳиссасига тўғри 
келади. Ўзбекистон ташқи товар 
айланмасининг 97 фоизи мазкур 
мамлакатларнинг биргаликдаги 
улушини ташкил этади.

нутқида яқин орада Жаҳон савдо таш-
килотига тўлақонли аъзо бўлиш Ўзбе-
кистон иқтисодиётини либераллашти-
риш йўлидаги устувор йўналишлардан 
бири эканини алоҳида эътироф этди. 
Ушбу сессия доирасида ЖСТ бош 
директори Нгози Оконжо-Ивеала би-
лан учрашувда Ўзбекистоннинг тез 
фурсатда ЖСТга аъзо бўлиши бўйича 
кўрилаётган чора-тадбирлар муҳокама 
қилиниб, ишчи гуруҳнинг навбатдаги 
йиғилишига тайёргарликни жадал-
лаштириш, мутахассислар малакасини 
ошириш ҳамда қонунчиликни ЖСТ 
битим ва қоидаларига уйғунлаштириш 
юзасидан келишувга эришилди.

Президентимизнинг ЖСТ маса-
лалари бўйича махсус вакили Азиз 
Ўриновнинг сўзларига кўра, дунё-
даги энг нуфузли иқтисодий ташки-
лотга аъзо бўлиш Ўзбекистон учун 
устувор вазифа ҳисобланади. Учта 
асосий йўналиш — миллий қонунчи-
лик ва амалиётни ЖСТ қоидаларига 
уйғунлаштириш, кўп ва икки томон-
лама музокараларни фаоллаштириш 
бўйича жиддий чоралар кўрилмоқда. 
2023 йил август ойининг ўзида 15 дан 
ортиқ қонунчилик ҳужжатлари ЖСТ 
талабларига мослаштирилди.

БУГУН МАЪНАВИЯТ БОШ¯А 
СО²АЛАРДАН ªН ¯АДАМ 
ОЛДИНДА ЮРИШИ КЕРАК 6

ИЛМНИ АЛДАБ 
БЎЛМАЙДИ

ёхуд файзу 
барака фидойилик 

ортидан келади
5

Мамлакатимиз Конституциясининг 1-мод-
дасида Ўзбекистон ижтимоий давлат экани 
белгиланган. Шунга мувофиқ, 2023 йил 1 
июнда аҳолига сифатли ижтимоий хизмат ва 
ёрдам кўрсатиш бўйича фармон қабул қили-
ниб, Ўзбекистон Республикаси Президенти 
ҳузурида Ижтимоий ҳимоя миллий агентлиги 
ташкил этилди.

Ўтган вақт мобайнида ўндан ортиқ дав-
латнинг тажрибаси чуқур ўрганилди, малака-
ли экспертлар жалб қилинди. Шу асосда олиб 
борилган таҳлилларга кўра, бу соҳа 30 йил 
олдинги тизимда қолиб кетган, фақат давлат 
ажратган пулни тарқатиш билан шуғуллан-
ган. Бу айрим одамларни ўзини ўнглаб олиш-
га эмас, ёрдам кутиб яшашга ўргатиб қўйган.

Мисол учун, меҳнатга лаёқатли кишилар-
га ҳам нафақа тўлаб келинган. Ногиронлиги 
борларни тиббий ва ижтимоий реабилитация 
қилиш, касбга ўргатиш орқали ҳаётга қайта-
ришга етарлича эътибор берилмаган.

Давлатимиз раҳбари бу тизимни тубдан 
ислоҳ қилиш, ижтимоий ёрдамнинг манзил-
лилиги ва натижадорлигини таъминлаш за-
рурлигини таъкидлади.

— Бу соҳада умумий ишлаб бўлмайди. 
Ҳар бир оила ва инсон тақдирига алоҳида, 
профессионал ёндашиш лозим. Ижтимоий 
хизмат тўғри йўлга қўйилса, эҳтиёжманд фу-
қаролар жамиятда ўз ўрнини топади, — деди 
Шавкат Мирзиёев.

Йиғилишда бу борадаги устувор вазифа-
лар белгиланди. Аввало, ижтимоий хизмат 
ва ёрдамни маҳалла даражасида ташкил этиш 
масалалари кўриб чиқилди.

Сўнгги ойларда кам таъминланган оила-
лар манзилли ўрганилгани ҳамда тизим шаф-
фоф қилингани натижасида доимий даромад-
га эга оилалар бундай тоифадан чиқарилган. 
Аксинча, ўзгалар парваришига муҳтож, ёлғиз 
яшаётган 2 минг кишига ёрдам кўрсатиш 
йўлга қўйилган.

Умуман, ижтимоий ҳимоя тизими билан 
250 та хизмат қамраб олинган бўлса-да, ма-
ҳалладаги аҳоли уларнинг ярмини ҳам бил-
майди.

Шу боис, 1 июндан ижтимоий ҳимояга 
муҳтож аҳолини аниқлаш тартиби ва улар 
билан ишлаш тизими ўзгаради. Бунда эҳ-
тиёжманд тоифани аниқлаш бўйича мезонлар 
ишлаб чиқилади ва уларнинг айнан қандай 
ёрдамга муҳтожлиги аниқ белгилаб берила-
ди. Муҳтожларнинг ҳар бири бўйича инди-
видуал ижтимоий хизматлар дастури бўлади.

Бу борада ягона саволнома жорий қилина-
ди. Хонадонга “маҳалла еттилиги”нинг қай-
си вакили киришидан қатъи назар, оиладаги 
муаммо ва имкониятлар аниқланиб, “ижти-
моий портрети” чизилади. Ёрдамдан сўнг 
хонадонда нима ўзгаргани мониторинг қилиб 
борилади.

Бу ерда гап маблағни қисқартириш ҳақида 
эмас, уни ўз эгасига — ҳақиқий муҳтожларга 
бериш ва жамиятга интеграция қилиш ҳақида 
кетмоқда.

Яна бир муҳим жиҳати, маҳалладаги бар-
ча ижтимоий хизматларни босқичма-босқич 

ижтимоий хизмат кўрсатиш шартномаси ор-
қали тақдим этиш йўлга қўйилади. Бунда хиз-
мат кўрсатувчи ҳам, ёрдам олувчи ҳам ўзига 
мажбурият олади.

Энди нафақа олувчилар рўйхатига, бирин-
чи навбатда, ногиронлиги бор, ота-онаси йўқ, 
боқувчисини йўқотган, касаллиги ва бошқа 
сабабга кўра узоқ муддат ишлай олмайдиган-
ларнинг оилалари киритилади. Бошқа фуқа-
роларни “ижтимоий реестр”га киритишда 
уларнинг фақат даромади эмас, балки хара-
жатлари ҳам баҳоланади. 

Шу йил 1 октябрдан аҳолига кўрсатила-
диган барча ижтимоий ёрдамлар “ижтимоий 
карта” орқали молиялаштирилади. Келгуси 
йилдан 40 та туманда реабилитация, соғ-
ломлаштириш ва ногиронлиги борларга қа-
ровчиларни ўқитиш бўйича кўп тармоқли 
ижтимоий хизматлар марказлари ишга туши-
рилади.

Йиғилишда ногиронлиги бўлган инсонлар 
манфаатларига алоҳида эътибор қаратилди.

Ўзбекистон 2021 йилда Ногиронлиги 
бўлган шахслар ҳуқуқлари тўғрисидаги кон-
венцияга қўшилган. Бундай шахсларни ишга 
олган корхона ва ташкилотлар учун бир қатор 
имтиёзлар берилган.

Лекин кўп муассасалар, кўчалар ва бекат-
лар имконияти чекланган шахслар ҳаракатла-
ниши учун мослашмаган. Мактаб ва коллеж-
ларда шароит йўқлиги сабабли ота-оналар 
ногиронлиги бор фарзандини узоқдаги мах-
сус интернатга жойлаштиришга мажбур. Бу 
оила ва бола учун жуда оғир.

Шу боис, энди ногиронлиги бўлган шахс-
ларни ўқитиш, ишга жойлаш ва спортга жалб 
қилиш бўйича миллий тизим бўлади. Ноги-
ронлиги бўлган шахсларга ишлаш ва касб-
ҳунарга ўқишда тўсиқсиз муҳит яратиш учун 
уларнинг “меҳнатга лаёқатини белгилаш” 
амалиётидан воз кечилади. Бунда ногирон-
лик касалликка қараб эмас, балки шахснинг 
мустақил ҳаракати, мулоқот қобилияти ва 
ижтимоий ҳаётдаги иштирокига қараб белги-
ланади.

Туман марказий шифохоналарида тиббий 
реабилитация хоналари ташкил этилади. 
Протез воситалари 18 турдан 30 турга, ажра-
тилаётган маблағ эса 1,5 баробар оширилиб, 
улар билан таъминлаш электрон шаклда бў-
лади. Бундай воситаларни уйдан туриб, вау-
чер орқали онлайн ёки “Инсон” маркази ёр-
дамида исталган ишлаб чиқарувчидан олиш 
мумкин бўлади.

Бино ва иншоотларни қуриш лойиҳаcи 
ногиронлиги бўлганлар учун қулай муҳит 
яратилганлиги бўйича ҳам мажбурий экс-
пертизадан ўтказилади. Жамоат транспорти, 
бекатлар ва чорраҳаларда улар учун тўсиқсиз 
муҳит яратиш чоралари кўрилади.

Ходимларининг 50 фоизида ногиронлик 
бўлган тадбиркорларга давлат буюртмачи-
лари билан тўғридан-тўғри шартнома тузиш 
имконияти берилади. Бундай шахсларни 
касбга тайёрлайдиган 4 та ихтисослашган 
мактаб саноат тармоқларига бириктирилади. 
Ногиронлиги борлар касаначилик ва ҳунар-

мандчилик асосида яратган маҳсулотларни 
электрон платформа орқали сотиш йўлга қў-
йилади.

Спортни ривожлантириш ассоциацияси 
ташкил этилиб, ногиронлиги бор шахслар 
маҳалладан бошлаб оммавий спортга жалб 
қилинади. Ижтимоий ҳимояга муҳтож ин-
сонларда умид ва ўзига ишонч уйғотадиган 
бадиий асарлар яратилади.

Ота-она меҳрига муҳтож болаларни тар-
биялаш бўйича ҳам вазифалар белгиланди.

Энди жойларда васийлик ва ҳомийлик ма-
салалари, ота-она қарамоғидан маҳрум бола-
лар билан маҳалладаги ижтимоий ходимлар 
шуғулланади. Бунинг учун ҳокимликлар ҳу-
зуридаги Васийлик ва ҳомийлик комиссияла-
ри тугатилиб, 1 августдан уларнинг ваколати 
“Инсон” марказларига ўтказилади.

Етим ва назоратсиз қолган болаларни 
қарамоққа олиш бўйича “ихтисослашган 
тутинган оила” тизими жорий этилади. Их-
тисослашган 160 та таълим муассасасида 
босқичма-босқич “ғамхўрлик” гуруҳлари 
ташкил қилинади.

Ота-онасидан айрилган йигит-қизлар-
га кўмаклашиш тизими ҳам ўзгаради. Энди 
“Ёшларга ҳамроҳлик” дастури асосида улар-
ни қўллаб-қувватлаш 23 ёшгача этиб белги-
ланади.

Ички ишлар тизимидаги Вояга етмаган-
ларга ижтимоий-ҳуқуқий ёрдам кўрсатиш 
марказлари “Ҳаёт мактаби” сифатида қайта 
ташкил қилинади. Улар тарбияси оғир бола-
ларни ижтимоий ҳаётга мослаштириш бўйи-
ча комплекс хизмат кўрсатадиган масканга 
айлантирилади.

Етим ва ота-она қарамоғисиз қолган бола-
ларга уй-жой бериш тизими ҳам қайта кўриб 
чиқилади. Бунда “Инсон” марказлари томо-
нидан ҳақиқатан уй-жойга муҳтож ёшлар 
рўйхати шакллантирилади. Уларга берилади-
ган уй-жойнинг нархи бозор баҳосидан келиб 
чиқиб, ҳудудлар кесимида белгиланади.

Мутасаддиларга ҳозирда навбатда турган 
етим болаларни уй-жой билан таъминлаш бў-
йича кўрсатма берилди.

Зўравонликка учраган хотин-қизлар ва 
болалар реабилитация билан етарлича қам-
раб олинмагани қайд этилди. Шу боис, бу 
борада маҳалла даражасида алоҳида тизим 
яратилади. Қийин вазиятдаги ёш оналарни 
қўллаб-қувватлаш, гўдаклар етим қолиши-
нинг олдини олиш учун “Оналар маскани” 
хизмати ташкил этилади. Шунингдек, туман 
шифохоналарида зўравонликка учраганларга 
тиббий ва руҳий ёрдам кўрсатиш учун туну 
кун ишлайдиган хоналар очилади.

Йиғилишда Бош вазир, соҳа мутасаддила-
ри ва ҳокимлар ишни ташкил этиш режалари 
юзасидан ахборот берди.

— Жамиятимизда ижтимоий адолат ва ин-
сон қадрини таъминлаймиз десак, бу янги ти-
зимни жойларда самарали ишлатиб, муҳтож 
инсонларга мадад ва умид бағишлашимиз 
керак, — деди Президент.

ЎзА 

Президент Шавкат Мирзиёев раислигида 20 февраль куни 
ижтимоий ҳимоя соҳасидаги устувор вазифалар муҳокамаси 

юзасидан видеоселектор йиғилиши ўтказилди.

Ўзбекистон Республикаси Президенти Шавкат Мирзиёев Россия Федерацияси 
Президенти Владимир Путиннинг таклифига биноан 21 февраль куни 
“Келажак ўйинлари” мусобақасининг тантанали очилиш маросимида 

иштирок этиш учун амалий ташриф билан Қозон шаҳрида бўлади.
Ташриф дастурида икки давлат раҳ-

барларининг учрашуви кўзда тутилган. 
Унда 2023 йил 5-7 октябрь кунлари 
Россияга расмий ташриф якунида эри-
шилган олий даражадаги келишувларни 
амалга ошириш ҳамда кенг қамровли 
стратегик шериклик муносабатларини 

янада чуқурлаштириш масалалари муҳо-
кама қилинади.

Таъкидлаш жоизки, Россия Федера-
циясида илк бор ташкил этилаётган ва 
21 февраль — 3 март кунлари бўлиб ўта-
диган “Келажак ўйинлари” спортнинг 
анъанавий турлари, илмий ишланмалар 

ва рақамли технологияларни ўзида му-
жассам этган мусобақадир.

Ушбу йирик спорт тадбирида 107 та 
мамлакатдан 227 та жамоа, шу жумла-
дан, Ўзбекистон спортчилари иштирок 
этади.

ЎзА

Янги Ўзбекистонда Учинчи Ренессанс пойдевори барча ўқувчиларга муносиб 
шароит яратиш ва сифатли таълим бериш билан бунёд бўлади. Мана шу 

йўлда бор куч-ғайратимиз ва имкониятларимизни сафарбар  этамиз.2 НИГОҲ

Узоққа бормайлик, бундан етти йил аввал ви-
лоятда саноат, ишлаб чиқариш корхоналарини бар-
моқ билан санаш мумкин эди. Биргина 2023 йилда 
инвестиция лойиҳалари доирасида умумий қийма-
ти қарийб 690 миллион долларга тенг 433 та ло-
йиҳа амалга оширилган. Ушбу лойиҳаларни ишга 
тушириш ҳисобига 29,3 мингдан зиёд янги иш ўрни 
яратилган.

Масалан, Шаҳрихон туманида “Saxovat teks” 
масъулияти чекланган жамияти томонидан умумий 
қиймати 22,6 миллион долларлик мато тўқиш, бўяш 
ва сочиқ ишлаб чиқариш лойиҳаси ишга туширилиши 
туфайли минг кишининг доимий даромад манбаига 
эга бўлиши таъминланди. Бугун вилоятда бундай кор-
хоналар сони жуда кўп. Бу юртимизда бизнес вакил-
лари учун яратилаётган қулай тадбиркорлик шароити, 
имкониятлар самараси, албатта.

Бундан 8 йил аввал “Асака текстиль” кластери 
тўқимачилик корхонасининг ўрни кўримсиз жой 
эди. Ўтган вақт давомида бу ерда босқичма-бос-
қич янги бинолар қурилди. Бугунги кунда 83 мил-

Муносабат Жамиятимизнинг 
янги қиёфаси

АНДИЖОН — ТАДБИРКОРЛАР ЮРТИ
Улар яратилаётган шароитдан фойдаланиб, ҳам аҳолини 

бой қилади, ҳам ҳудуд иқтисодиётини кўтаради

Бугунги кунда 415 та анъанавий мактабимизда 
736 нафар имконияти чекланган ўқувчилар мав-
жуд бўлиб, уларнинг бошқа тенгдошлари билан 
интеграцияси, муносиб таълим олиши масаласига 
алоҳида эътибор қаратилган. Улар бошқалардан 
кам эмаслигини, энг аввало, ўзларига сингдириш, 
жамиятда ўрин топишга лойиқлигини англатиш 
ва кўмаклашиш учун ҳам махсус таълим муасса-
саларига эмас, айнан одатий мактабларга жалб 
қилганмиз. Эндиликда мазкур мактаблардаги ша-
роитларни янада яхшилаш ва ўқув дастурларини 
такомиллаштириш бўйича ишларни янги босқичга 
олиб чиқамиз.   

Йиғилишда, шунингдек, давлатимиз раҳбари 
ногиронлиги бор юртдошларимиз ҳаёти ва эриш-
ган ютуқлари тўғрисида таъсирчан медиаконтент, 
фильмлар тайёрлаш муҳимлигига урғу берди. 
Телеканалларда информацион, айниқса, болалар 
дастурлари эфирининг муайян қисмини сурдотар-
жима, субтитр ёки “югурувчи сатр”лар билан намо-
йиш этиш зарурлиги таъкидланди.

Мактабгача ва мактаб таълими вазирлиги томо-
нидан бугунги кунда ўқувчилар учун  тарбия, илм-
фан, инглиз тили, коинот, математика, рус тили, та-
биий фанлар, технология каби саккизта йўналишда 
120 та маърифий-тарбиявий мультфильм сурдотар-
жима билан тайёрланиб, телеканалларга тақдим 
қилинди. Жорий йилда мазкур жараён давом эта-

СИФАТЛИ ТАЪЛИМ 
БАРЧАГА БАРОБАР

ди ва шу тариқа барча  ўқувчилар учун тушунарли 
бўлган миллий контентни бойитиб боришга сал-
моқли ҳисса қўшиш ниятидамиз.

Бундан ташқари, йиғилишда ота-она меҳрига 
муҳтож болаларга ғамхўрлик масалалари атрофли-
ча муҳокама қилиниб, янги тизимни йўлга  қўйиш 
юзасидан кўрсатмалар берилди. Ота-онаси мигра-
цияда бўлган, ноқулай ижтимоий муҳитдаги оила-
ларда тарбияланаётган, руҳий-жисмоний ривож-
ланишида нуқсони бор болаларга ёрдам тизимини 
такомиллаштириш зарурлиги кўрсатиб ўтилди. 
Очиғи, кейинги пайтда биз  алоҳида эътибор қара-
таётган муҳим масала — ўқувчиларнинг мактаб-
га тўлиқ келишини таъминлашда ҳам ота-оналар 
масъулияти муҳимлиги ойдинлашди. Айтмоқчи-
манки, бувиси ёки бошқа қариндошларига қолди-
риб кетилган болалар дарсларда мунтазам иштирок 
этмаяпти. Йўлга қўйиладиган янги тизим бу борада 
бизнинг ишимизни енгиллаштириши шубҳасиз.

Шунингдек, ихтисослашган 160 та таълим муасса-
сасида босқичма-босқич “ғамхўрлик” гуруҳлари таш-
кил қилинади. Яъни оғир касаллиги бор болаларга 
шу гуруҳларда қараш орқали, ота-оналарига ишлаши 
учун шароит яратиб берилиши ҳам эътиборга лойиқ.

Президентимиз ўтган ҳафтада  Андижон вилоятига 
ташрифи чоғида ҳам мактаб ўқувчилари билан учра-
шишга вақт топиб, улар билан самимий суҳбатлашиб, 
кўплаб муҳим масалаларда мутасаддиларга аниқ ва-
зифаларни белгилаб берди. Жумладан, ўқувчи ёшлар-
нинг хорижий тилларни ўрганиши юзасидан ишлар 
самарадорлигини ошириш диққат марказида бўлди. Бу 
ҳақда гап кетганда Президентимизнинг жорий йил 2 
февралдаги “Умумий ўрта таълим муассасалари ўқув-
чиларини хорижий тил ва замонавий касбларга ўқитиш 
бўйича қўшимча чора-тадбирлар тўғрисида”ги  қарори 
қабул қилинганини алоҳида таъкидлаш ўринли.

Умумий ўрта таълим муассасалари ўқувчилари-
нинг хорижий тиллар ва касб-ҳунарга бўлган қизиқи-
шини ошириш, ушбу жараёнга иш берувчиларни кенг 
жалб қилиш ҳамда меҳнат бозори талабларига мос 
малакали ва рақобатбардош кадрларни тайёрлаш мақ-
садида қабул қилинган қарорга кўра, 10-11-синфларда 
таянч ўқув режаси асосида ўқитиш билан бир қаторда 
“Фанларни чуқурлаштириб ўқитиш” ҳамда “Бизнес 
ва касб-ҳунарга ўқитиш” йўналишлари бўйича ҳам 
таълим дастурлари жорий қилинади. Бунда биринчи 
йўналишда асосий эътибор аниқ, табиий ёки хори-
жий тил фанларига қаратилади, иккинчи йўналиш 
доирасида эса ўқувчиларни ишчи ёки рақамли тех-
нологияларга оид касбларга ўқитишга урғу берилади. 
10-11-синфларда хорижий тилни ўқитишда асосий 
эътибор ўқувчиларнинг академик ёзув ва сўзлашиш 
кўникмаларини ривожлантиришга қаратилади.

Янги Ўзбекистонда Учинчи Ренессанс пойдевори 
барча ўқувчиларга муносиб шароит яратиш ва сифат-
ли таълим бериш билан бунёд бўлади. Мана шу йўлда 
бор куч-ғайратимиз ва имкониятларимизни сафарбар 
 этамиз. 

Ҳилола УМАРОВА,
мактабгача ва мактаб таълими 
вазири 

Бошланиши 1-бетда

Одинахон ОТАХОНОВА,
Олий Мажлис Қонунчилик 
палатаси депутати

лион долларлик лойиҳа эвазига хомашёдан  тайёр 
маҳсулотгача бўлган тўлиқ ишлаб чиқариш зан-
жири ташкил этилган. Тўғриси, 10 йил илгари ҳам 
туманда шундай катта корхона ишга туширилади, 
ёшлар, хотин-қизлар шу ернинг ўзида ишли бўла-
ди, шу орқали турмуши, яшаш шароити яхшилана-
ди, деса ҳеч ким ишонмасди. 

Булар ҳали ҳаммаси эмас. Келгуси йилларда клас-
тер томонидан Улуғнор туманида 70 минг тонна пах-
та толасини қайта ишлаш заводи, тикув-трикотаж ва 
пайпоқ ишлаб чиқариш корхонаси ташкил этиш ре-
жалаштирилган. Уларда яна 1600 дан зиёд иш ўрни 
очилади. Бу шунча ёшлар ишли, даромадли бўлиши-
ни англатади. 

Президентимизнинг шу йил 15-16 февраль кун-
лари ҳудудлар ривожи, аҳоли ҳаёти билан яқиндан 
танишиш мақсадида Андижонга ташрифи вилоят аҳ-
лининг кучига-куч, ғайратига-ғайрат қўшиб, уларни 
янги марралар сари руҳлантириб юборди. 

Андижон вилоятини иқтисодий-ижтимоий ривож-
лантириш масалалари муҳокамаси бўйича ўтказилган 
йиғилишда саноат, тадбиркорлик, қишлоқ хўжали-
ги, туризм ва ижтимоий соҳаларни ривожлантириш, 
одамларнинг яшаш шароитини яхшилашга доир ма-
салаларга алоҳида эътибор қаратилди.

Учрашувда бевосита иштирок этар эканман, 
одамлар юз-кўзида қувонч, эртанги кунга ишонч, 
яратилган шароитлар учун миннатдорлик туй-
ғуларини кўрдим. Очиғи, жуда кўп дилкаш, са-
мимий суҳбатларнинг гувоҳи бўлганман. Лекин 
Президентимиз билан бўлиб ўтган мулоқот бир 
умр ёдимда қолади, десам асло муболаға бўлмай-
ди. Сабаби, давлатимиз раҳбарининг ҳар бир гапи 
аҳоли фаровонлиги, халқ манфаатини таъминлаш-
га йўғрилган.

Айни шу мақсадлар йўлида амалга оширилаётган 
ислоҳотлар натижасида вилоятда ишсизлик 9,1 фоиз-
дан 7 фоизга тушди. Аҳолининг тадбиркорликдан 
олаётган даромади 1,5 баробар ошди. Бу ғоят қувонар-
ли ҳолат, албатта. Лекин бу кўрсаткичлар ҳали етарли 
эмас. Шу боис, йиғилишда яна 400 минг аҳолини кам-
бағалликдан олиб чиқиш вазифаси қўйилди.

Озиқ-овқат саноатига хорижий брендлар жалб эти-
либ, Андижон туманида йирик агрологистика маркази 
қурилиши айтилди. Дарё ва зовурлар, уларнинг атрофи 
эса тадбиркорларга ижарага берилган ҳолда, парранда 
ва балиқ боқиш йўлга қўйилади. Аҳолида тадбиркор-
лик руҳини уйғотиш, янги иш ўринлари яратиш орқа-
ли бандлигини таъминлаш камбағалликка барҳам бе-
ришнинг энг тўғри ва оқилона йўлидир. Ахир янги иш 
ўринлари минглаб оилаларга даромад, барака киради, 
дегани-ку. 

Самимий мулоқот давомида вилоятни ижти-
моий-иқтисодий ривожлантириш бўйича устувор 
вазифалар қўйилдики, бу ҳеч биримизни бефарқ 
қолдирмайди, аксинча, барчамизни ушбу жараён-
да фаол иштирок этишга ундайди. Зеро, биз, де-
путатлар амалий саъй-ҳаракатларимиз билан ви-
лоятнинг янги босқичдаги тараққиёти, эртанги 
истиқболи учун ҳисса қўшган бўламиз.

Ҳозир вилоятимизнинг қайси туманига йўлингиз 
тушса, аҳоли юз-кўзида ишчан кайфият ва шукро-
наликни кўрасиз. Бугун бу ерда бўлаётган ўзгаришу 
янгиланишлардан дилингиз яйрайди. Чунки жамият 
тубдан янгиланиб, одамлар қалби, онгу тафаккури, 
шуурида, кундалик турмушию ҳаётида янги нафас 
уфурмоқда.

Бундай яратувчанлик, бунёдкорлик руҳи янги мар-
раларни забт этишга чорлайди. Юртдошларимизнинг 
кўзларидаги қувонч, ҳаётидан мамнунлик, айниқса, 
ёшларимиз нигоҳида барқ уриб турган ғайрат-ши-
жоат, эртанги кунга ишонч ёлқинлари уларнинг пор-
лоқ келажагидан далолат беради.

Ҳа, 2023 йилда ҳам вилоятда бандликни таъмин-
лаш бўйича салмоқли ишлар қилинди. Жумладан, 
аҳоли бандлигини таъминлаш дастури доирасида 
барча йўналишларда 531 минг 685 нафар ишсиз 
одам ишли, даромадли бўлди. Ишсиз аҳолини касб-
ҳунарга тайёрлаш ва тадбиркорликка йўналтириш 
борасидаги ишлар кўлами ҳам кенгайди. Хусусан, 
меҳнат бозорида талаб юқори бўлган 30 турдаги касб 
бўйича 15,1 минг ишсиз фуқаро касбга тайёрланди 
ва ўқитилди. 

Маҳаллалардаги ҳоким ёрдамчилари кўмаги билан 
279,4 минг фуқаро доимий ва мавсумий ишларга жой-
лаштирилди. 6,9 минг киши кичик бизнес корхонала-
рига, 7,2 минг нафари ҳақ тўланадиган жамоат иш-
ларига, 3,9 минг нафари эса ҳунармандчиликка жалб 
қилинди. Бундан ташқари, 35,6 минг фуқарога деҳ-
қончилик қилиш учун ижара асосида ер ажратилди. 

Ҳар ойнинг охирги ҳафтасида халқ билан мулоқот 
қилиш, одамларни ўйлантираётган масалаларга ечим 
топиш мақсадида ҳудудларда бўлиб, сайловчилар 
билан мулоқотлар ўтказамиз. Очиғи, ҳар гал борга-
нимизда бирор ўзгариш ёки янгиланишнинг гувоҳи 
бўламиз. Энг муҳими, одамларнинг кайфияти юқори, 
мамлакатимизда олиб борилаётган ислоҳотлардан 
мамнун.

Чунончи, Шаҳрихон туманидаги ўзгаришу ян-
гиланишларни кўриб,  ҳайратингиз ошиши тайин. 
Шубҳангиз бўлса, Шаҳрихонга бир келинг, кўринг, 
томоша қилинг. Кечаги кўримсиз ва ғариб қишлоқ-
лар ўрнида бугун кўркам ва муҳташам бино-иншоот-
лар, спорт ва маданият кошоналари, бизнес тараққий 
этган, одамлар ҳаёти шаҳарникидан кам эмас. Хул-
лас, замонавий яшаш учун нимаики зарур бўлса, бар-
часи Шаҳрихон қишлоқларида ҳам бор.  Ўн-ўн беш 
йил аввал халқимиз орзу қилган маиший хизмат объ-
ектлари, мактаб ва боғчалар, тиббиёт муассасалари 
бугун қишлоқларда қад кўтарган, аҳоли хизматига 
шай. 

Ишончим комилки, давлатимиз раҳбарининг Ан-
дижон вилоятига ташрифи инсон қадрини улуғлаш, 
халқни рози қилиш, ҳудуднинг беқиёс имкониятлари-
ни юзага чиқаришда янги босқични бошлаб беради. 
Зотан, бу галги ташриф, том маънода, тарихий воқеа 
бўлиб, аввалгиларидан бутунлай фарқ қилди. Шундай 
экан, белгилаб берилган топшириқлар ижросини си-
фатли ва юқори савияда таъминлашда биз, депутатлар 
ҳам фаол ва ташаббускор бўлишга бурчлимиз.

Тадбиркорлик, ҳунармандлик 
қон-қонимизга сингиб кетган. 
Ишбилармонларга яратиб 
берилаётган кенг имкониятлар 
натижаси ўлароқ, олис ва чекка 
ҳудудларда ҳам янги корхоналар 
ишга туширилмоқда, ишсизлик 
муаммосига аниқ ва манзилли ечим 
топиляпти.

Энг кўп экспорт Туркия, Россия, Бирлашган Араб 
Амирликлари, Покистон ва Европа Иттифоқи давлатлари 
ҳиссасига тўғри келади. Шу қаторда экспорт географияси 
кенгайтирилиб, халқаро алоқалар яхшиланиб бориши 
эвазига  2023 йилда Португалия, Эстония, Бангладеш, 
Марокаш, Жазоир ва Тунис каби давлатлар бозорига 
биринчи маротаба маҳсулотлар экспорти йўлга қўйилди. 

Ислоҳотлар самараси

¯АШ¯АДАРЁГА ªТТИЗ УЧ МАМЛАКАТ 
ИНВЕСТИЦИЯ КИРИТДИ

Ўтган йили олти мингта янги кичик 
тадбиркорлик субъекти ташкил этилди. 
Бунинг эвазига тадбиркорлик субъектлари 
сони 28 мингтага етказилди. Мисол учун, 
Китоб туманидаги “Қарши конч цемент” 
хорижий корхонасининг иссиқлик буғидан 
электр энергияси ишлаб чиқарувчи 15 мил-
лион долларлик мажмуаси, Яккабоғ тума-
нидаги “Рус дост текстиль” корхонаси та-
шаббуси билан тўқимачилик маҳсулотлари 
ишлаб чиқарадиган 10 миллион долларлик 
фабрика, Қарши шаҳрида “Алп техно сер-
вис” масъулияти чекланган жамиятининг 
телевизор ишлаб чиқарувчи тўрт миллион 
долларлик заводи фаолият бошлади.     

Бундан ташқари, умумий қиймати 836,7 
миллион долларлик бир минг уч юздан ор-
тиқ ўрта ва кичик лойиҳа ишга туширили-
ши ҳисобига 16 мингга яқин янги иш ўрни 
яратилди.

— Ислоҳотлар самарасида воҳа иқтисо-
диёти йилдан-йилга юксалмоқда, — дейди 
Қашқадарё вилояти ҳокимининг ўринбо-

сари — вилоят инвестициялар, саноат ва 
савдо бошқармаси бошлиғи Олимхон Рус-
тамов. — Бу каби ишларимизни 2024 йилда 
ҳам тизимли равишда давом эттирган ҳолда 
хорижий инвестиция ва грантларни жалб 
этиш, экспорт ҳажмини кескин ошириш бо-
расида улкан мақсадлар белгилаб олинган. 

Хусусан, жорий йилда қиймати бир мил-
лиард долларлик тўғридан-тўғри хорижий 
инвестиция ва кредит жалб этиб, янги лойи-
ҳаларни ишга тушириш ҳисобига 16 мингта 
янги иш ўрни очиш режалаштирилган.  

Айни пайтда истиқболли режаларни 
амалга оширишга аллақачон киришилган. 
Жумладан, яқинда Нишон туманида Хи-
тойнинг “Чайна Гежоба” компанияси то-
монидан 200 мегаватт қувватга эга қуёш 
фотоэлектр станциясининг биринчи бос-
қичига старт берилди. Китоб туманида 
 Австриянинг “Лассенсбергер Гроуп” ком-
панияси билан ҳамкорликда микрокаль-
цитни қайта ишловчи корхонага асос соли-
нади. Шу билан бирга, Қамаши туманида 

озарбайжонлик ишбилармонлар ташаббу-
си билан гипс ва гипсокартон тайёрловчи  
“Матанат” цехи иш бошлайди.     

Шу ўринда, халқаро ҳамкорлик бораси-
да ҳам қилинган ҳаракатлар яхши самара 
бераётганини таъкидлаш жоиз. Хусусан, 
2023 йилда Хитойнинг Аньхой ва Жиансу 

музофотлари билан дўстона алоқалар ўрна-
тилди. Шунингдек, вилоят вакиллари Рос-
сиянинг Қозон шаҳрида халқаро форумда 
иштирок этди. Пермь ўлкаси ва Нижний 
Новгород вилоятларида амалий ташриф 
билан бўлди.

Кўп йиллар давомида Қашқадарёда 
ташқи савдо айланмасида импорт ҳаж-
ми экспортдан устунлик қилиб келган. 
Мутахассислар таъкидлашича, бу анъа-
нага чек қўйилиб, 2023 йилда вилоятда 
ижобий сальдо қайд этилган. Буни ўтган 
йилда вилоят ташқи савдо айланмаси 
ҳажмида экспорт улуши 26 фоиз кўпа-
йиб, 771 миллион долларга етганидан 
ҳам англаш мумкин.  

Ташқи савдо айланмаси ижобий саль-
доси 70,5 миллион долларни ташкил этди. 
Ҳолбуки, Қашқадарё экспорти ва импор-
тида сальдо охирги марта 2011 йилда қайд 
этилган эди.

Энг кўп экспорт Туркия, Россия, Бир-
лашган Араб Амирликлари, Покистон ва 
Европа Иттифоқи давлатлари ҳиссасига 
тўғри келади. Шу қаторда экспорт геогра-
фияси кенгайтирилиб, халқаро алоқалар 
яхшиланиб бориши эвазига  2023 йилда 
Португалия, Эстония, Бангладеш, Маро-
каш, Жазоир ва Тунис каби давлатлар бо-
зорига биринчи маротаба маҳсулотлар экс-
порти йўлга қўйилди. 

Эндиликда вилоятнинг туман ва шаҳар-
лари салоҳиятидан келиб чиққан ҳолда, 
драйвер тармоқлар бўйича ихтисослашти-

рилмоқда. Хусусан, Китоб ва Деҳқонобод 
туманлари қурилиш материаллари ишлаб 
чиқаришга, Қамаши, Шаҳрисабз туманла-
ри ва Шаҳрисабз шаҳри туризмга, Яккабоғ 
ва Китоб туманлари мева-сабзавотни қайта 
ишлашга, Нишон, Муборак ва Касби туман-
лари озиқ-овқат саноатига, Қарши тумани, 
Қарши ва Шаҳрисабз шаҳарлари мебель 
ишлаб чиқаришга ихтисослаштирилди.

Сирасини айтганда, ўтган бир йил да-
вомида соҳада бажарилган ишлар вилоят 
иқтисодиёти жадал ривожланаётганини 
кўрсатади. Асосий мақсад эса аҳоли тур-
муш фаровонлигини таъминлаш ва эртанги 
кунга ишончини мустаҳкамлашдан иборат.          

Акбар РАҲМОНОВ,
“Янги Ўзбекистон” мухбири    

2023 йил якуни бўйича Қашқадарё вилоятига инвестиция киритган 
мамлакатлар сони ўттиз учтага етди. Сўнгги бир йилда воҳага 377 
миллион доллардан зиёд тўғридан-тўғри хорижий инвестиция ва 

кредитлар жалб этилди. Бу кўрсаткичлар 2022 йилдагидан 1,6 баробар 
ошди. Шу билан бирга, ўтган йилда умумий қиймати 354 миллион 

долларлик 19 та йирик лойиҳа ишга туширилди. 

Шундай гап бор: “ЖСТга қанча кеч аъзо бўлсанг, кириш жараёнлари шунча қийин 
кечади”. Ўзбекистоннинг ташкилотга кириш жараёнидаги 15 йиллик тўхталишни 

инобатга олмасак, 10 йилга етмасдан аъзо бўламиз. Бу учун етарли ишлар қилинмоқда.

2024 йил 21 февраль, 37-сон

Ўтган йил ноябрь ойида ЖСТнинг Же-
невадаги бош штаб-квартирасида ишчи гу-
руҳнинг 7-йиғилиши бўлиб ўтди. Азиз Ўри-
новнинг йиғилишдан кейин ОАВга берган 
интервьюсида қайд этилишича, 8 та мамлакат 
билан бозорга кириш бўйича ҳамма шартлар 
келишиб олинган. Хусусан, узоқ давом этган 
музокаралардан кейин Япония, Саудия Ара-
бистони билан товар ва хизматлар бозорига 
чиқиш бўйича икки томонлама музокаралар-
ни якунлаш тўғрисида баённома имзоланган.

Ҳар бир йиғилиш ва музокараларни ўт-
казиш мураккаб жараён. Ташкилотга аъзо 
бўлган қайси давлат бўлмасин, улар охирги 
дақиқаларгача музокаралар олиб бориб, ўз-
ларининг шартларини қўйишга ва ўтказишга 
ҳаракат қилади. Бу фақат Ўзбекистонга нис-
батан эмас, балки барча мамлакатларга муно-
сабат шундай бўлади.

ЖСТга аъзо бўлиш ўртача 10 йилдан ор-
тиқ вақтни олади. Мисол учун, қўшни Қо-
зоғистон ташкилотга 13 йил ичида кирган. 
Шундай гап бор: “ЖСТга қанча кеч аъзо 
бўлсанг, кириш жараёнлари шунча қийин 
кечади”. Ўзбекистоннинг ташкилотга кириш 
жараёнидаги 15 йиллик тўхталишни инобат-
га олмасак, 10 йилга етмасдан аъзо бўламиз. 
Бу учун етарли ишлар қилинмоқда.

Иқтисод фанлари доктори, профессор 
Жасурбек Отаниёзовнинг таъкидлашича, 
Ўзбeкистоннинг ЖСТга кириши жараёни 15 
битимда белгиланган мажбуриятни юклай-
ди. Улар қамровли ва мураккаб бўлиб, кенг 
доирада жаҳон савдоси масаласини ўз ичига 
олувчи юридик ҳужжатларга таянади. Маз-
кур битимлар аъзо мамлакатлар ташқи савдо 
салоҳиятини оширишга қаратилган дискри-
минацияга йўл қўймаслик, савдо тўсиқла-
рини бартараф этиш, рақобатбардошликни 
ошириш, етарли даражада ривожланмаган 
давлатлар учун қулай шарт-шароит яратиш, 
савдони тариф усуллари билан тартибга со-
лиш, унинг ҳалоллиги каби муҳим тамойил-
ларга асосланади.

— Бу жараёнда божхона-тариф, фискал 
тартибга солиш ва экспорт-импорт жараён-
лари механизмларини такомиллаштириш, 
уларни соддалаштириш ҳам муҳим ўрин ту-
тади, — дейди Божхона институти доценти 
Тўлқин Пардаев. — Масалан, тарифга оид 
ён беришлар бўйича музокаралар давомида 
ташқи иқтисодий фаолият товар номенклату-
расининг ҳар бир позицияси (уларнинг сони 
11 минг 250 та атрофида) бўйича “боғланади-
ган” жиҳатлар мувофиқлаштирилиши лозим. 
Мослашув даврида Ўзбекистон тарифларни 
улардан юқори кўтармаслик мажбуриятини 
ўз зиммасига оладиган божхона божларининг 
энг юқори чегараси ҳам аниқлаб олинади.

ХАЛҚАРО МЕЪЁРЛАРГА 
МОСЛАШАЁТГАН ҚОНУНЛАР

Ўтган ҳафтада “Ўзбекистон Республика-
сининг айрим қонун ҳужжатларига Ўзбекис-
тон Республикаси миллий қонунчилигини 
Жаҳон савдо ташкилоти битимларига муво-
фиқлаштиришни назарда тутувчи ўзгарти-
риш ва қўшимчалар киритиш тўғрисида”ги 
қонун қабул қилинди. Адлия вазирлиги томо-
нидан ишлаб чиқилган мазкур ҳуқуқий ҳуж-
жатни экспертлар ва оммавий ахборот  воси-
талари вакиллари ЖСТга кириш йўлидаги 
яна бир муҳим қадам сифатида баҳоламоқда.

Тараққиёт йўли

Абдурауф ҚОРЖОВОВ, 
иқтисодий шарҳловчи

Қонун билан “Ихтиролар, фойдали модел-
лар ва саноат намуналари тўғрисида”ги, “То-
вар белгилари, хизмат кўрсатиш белгилари ва 
товар келиб чиққан жой номлари тўғрисида”-
ги, “Реклама тўғрисида”ги, “Дори воситала-
ри ва фармацевтика фаолияти тўғрисида”ги 
ва “Давлат божи тўғрисида”ги қонунларга 
ўзгартириш ва қўшимчалар киритилди. Улар 
Жаҳон савдо ташкилотининг “Интеллектуал 
мулк ҳуқуқларининг савдо йўналишлари бў-
йича битими” (ТРИПС битими) талабларига 
уйғунлаштирилди.

Маълумки, ТРИПС битими ЖСТнинг асо-
сий ҳужжатларидан бири. У 1995 йил 1 ян-
вардан кучга кирган. ЖСТга аъзо давлатлар 
томонидан интеллектуал мулкни ҳуқуқий 
муҳофаза ва ҳимоя қилиш бўйича минимал 
талабларни белгиловчи битим ҳисобланади. 
Ҳозирги кунга қадар ушбу битимга ЖСТнинг 
164 аъзо давлатларининг барчаси қўшилган.

Экспертлар фикрича, ЖСТ ҳуқуқий тизи-
мининг халқаро савдони тартибга солиб ту-
рувчи асосий моддий нормаларини қуйидаги 
тоифаларга ажратиш мумкин: дискримина-
цияга йўл қўймасликни талаб қилувчи қоида-
лар (миллий ва энг қулай режим); бозорга ки-
риш қоидалари (тарифлар ва тариф бўлмаган 
чоралар); савдони эркинлаштиришни бошқа 
ижтимоий қадриятлар ва манфаатлар билан 
мувозанатлаш тартиблари; адолатсиз савдо 
билан боғлиқ қоидалар (демпинг ва субси-
диялар); махсус соҳаларда миллий қонунчи-
ликларни уйғунлаштиришга кўмаклашади-
ган тамойиллар (савдодаги техник тўсиқлар, 

санитария ва фитосанитария чоралари, ин-
теллектуал мулкни ҳимоя қилиш). 

Президентимиз Жаҳон савдо ташкилоти 
билан ишлаш бўйича Идоралараро комиссия 
ва музокаралар гуруҳи зиммасига аниқ вази-
фаларни белгилаб берган. Эришилиши лозим 
бўлган мақсадлар қўйилган. 

— ТРИПС битими талабларига биноан, 
“Ихтиролар, фойдали моделлар ва саноат 
намуналари тўғрисида”ги қонунда саноат 
мулки объектидан патент эгаси фойдаланма-
ган ёки етарли даражада фойдаланилмаган 
тақдирда уни ишлатишни хоҳловчи шахс па-
тент эгаси билан мақбул тижорат шартлари 
асосида лицензия шартномаси тузиши, агар 

патент эгаси шартнома тузишдан бош торт-
ган тақдирда судга мурожаат қилиш тартиби 
 белгиланмоқда, — дейди Олий Мажлис Се-
натининг Бюджет ва иқтисодий ислоҳотлар 
масалалари  қўмитаси раиси Эркин Гадоев. 

— Мазкур меъёр йиллар давомида (3 ёки 4 
йилдан буён) саноат ишлаб чиқаришга жо-
рий қилинмаган ихтиролар ёки фойдали 
моделларни амалиётга жорий қилишни таъ-
минлашга, янги турдаги маҳсулотлар ишлаб 
чиқаришга хизмат қилади. Яна бир муҳим 
жиҳати, ихтиро ва фойдали моделларни 
давлат рўйхатидан ўтказишда II гуруҳ но-
гиронларига белгиланган патент божининг 
90 фоизи, таълим олувчи шахсларга, илмий 
ва илмий-педагогик ходимларга 30 фоизи, 
юридик шахс бўлган кичик тадбиркорлик 
субъектларига, давлат аккредитациясидан 
ўтган таълим ташкилотларига ва илмий таш-
килотларга 25 фоизи миқдорида имтиёзлар 
берилади.

Шунингдек, мазкур қонунга киритилаёт-
ган қўшимчалар асосида, агар патентни 
ҳуқуқ эгасининг рухсатисиз мамлакатдаги 
фавқулодда вазиятларда ёки бошқа охирги 
зарурат ҳолатларида фойдаланган тақдирда 
ҳам давлат ҳуқуқ эгасига мутаносиб равишда 
товон тўлашни таъминлаши назарда тутил-
моқда. 

“Товар белгилари, хизмат кўрсатиш бел-
гилари ва товар келиб чиққан жой номлари 
тўғрисида”ги қонунга ҳам ўзгартиришлар 
киритилаётган бўлиб, бу жиҳатлар ЖСТнинг 
ТРИПС битими моддасида қайд этилган Са-
ноат мулкини муҳофаза қилиш бўйича Па-
риж конвенциясига мувофиқлаштирилмоқда.

“Реклама тўғрисида”ги миллий қонун Жа-
ҳон савдо ташкилотининг Хизматлар савдо-
си бўйича бош битимида назарда тутилган 

меъёрлар билан ўзаро мувофиқлаштирилиб, 
эркин рақобат муҳити яратилишига ҳуқуқий 
асос бўлади. Хусусан, қонунга киритилаёт-
ган ўзгартиш ва қўшимчаларга асосан, чет 
элда ишлаб чиқарилган пивони, табиий ва 
кўпикланадиган виноларни реклама қилиш 
юзасидан чеклов бекор қилиниб, бу билан бо-
зорда рақобат муҳити юзага келишига замин 
яратилмоқда.

ТРИПС битимининг 39-моддасида маълум 
бир дори воситасини яратиш жараёнида ўтка-
зиладиган тадқиқотлар туфайли олинадиган 
клиник олди ва клиник синовлар натижала-
рининг ҳимоя қилинишини ҳамда ноҳалол 
рақобат шаклида фойдаланилмаслигини таъ-

минлаш назарда тутилгани инобатга олиниб, 
“Дори воситалари ва фармацевтика фаолияти 
тўғрисида”ги қонунга ушбу талабдан келиб 
чиқилган ҳолда қўшимча меъёрлар киритил-
моқда. Унга кўра, фармацевтика соҳасига 

клиник тадқиқотлардан олдинги ва клиник 
тадқиқотлар натижалари бўйича олинган 
маълумотларни самарали ҳимоя қилиш меха-
низмини жорий қилиш орқали оригинал дори 
воситалари ишлаб чиқарувчиларнинг ҳуқуқи 
ҳимоя қилинмоқда. Бу, ўз навбатида, хорижий 
давлатларнинг йирик фармацевтика компания-
лари томонидан Ўзбекистонда оригинал дори 
воситаларини рўйхатдан ўтказиш сонининг 
ошишига ижобий таъсир кўрсатади.

ЖСТнинг Хизматлар савдоси бўйича бош 
битими талабларига мувофиқ, хорижий ин-
вестициялар иштирокидаги корхоналарни 
давлат рўйхатидан ўтказганлик учун ўрна-
тилган давлат божи миқдорини Ўзбекистон 
Республикаси резидентлари таъсисчилигида 
ташкил этиладиган тадбиркорлик субъект-
ларини давлат рўйхатидан ўтказганлик учун 
белгиланган давлат божи миқдори билан 
бирхиллаштириш мақсадида “Давлат божи 
тўғрисида”ги қонунга ҳам ўзгартириш ва 
қўшимчалар киритилмоқда. Унга асосан, 
патент божи тўловчилари сифатида кўрса-
тилган резидент ва норезидент мос равишда 
жисмоний ва юридик шахс, деб ўзгартирил-
моқда. Чет эл инвестициялари иштирокидаги 
корхоналар давлат рўйхатидан ўтказганлик 
учун давлат божи ставкаси базавий ҳисоблаш 
миқдорининг 10 баробаридан 1 баробарга ту-
ширилмоқда. 

Қонунда ихтиролар, фойдали моделлар, 
саноат намуналарини ҳуқуқий муҳофаза қи-
лиш учун патент беришга, расмий экспертиза 
ўтказишга ва маълумотларни эълон қилишга 
талабнома бериш учун давлат божлари миқ-
дорлари ҳам ТРИПС битими талабларига 
уйғунлаштирилмоқда. Яъни ЖСТ талаби-
га кўра, ҳар бир аъзо мамлакат бошқа аъзо 
давлатларнинг фуқароларига интеллектуал 
мулкни муҳофаза қилиш бўйича ўз фуқаро-
ларига тақдим этганидан кам бўлмаган қулай 
режимни тақдим этиши кўзда тутилган меъ-
ёрлар қонунда инобатга олинмоқда.

Шу ўринда ўтган йилнинг 15 август куни 
Президентимизнинг “Ўзбекистон Республи-
касининг миллий қонунчилиги Жаҳон савдо 
ташкилоти битимларига уйғунлаштирилиши 
муносабати билан Ўзбекистон Республикаси 
Президентининг айрим ҳужжатларига ўзгар-
тиришлар киритиш тўғрисида”ги фармони 
имзоланганини қайд этиш жоиз бўлади. 

— Унга биноан, 2024 йилдан бошлаб ало-
ҳида давлатлардан олиб кириладиган маҳсулот-
ларнинг мувофиқлигини мажбурий баҳолаш-
дан озод этиш тартиби бекор қилинди, импорт 
товарларни давлат тилида маркировка қилиш 
тартибига ўзгартириш киритилди, — дейди 
ҳуқуқшунос Шокир Тошқулов. — Бунда Ва-
зирлар Маҳкамаси томонидан тасдиқланган 
рўйхат бўйича импорт қилинадиган истеъмол 
товарларининг айрим турлари (истеъмол қа-
доқларига эга бўлмаган ҳамда ўз эҳтиёжи учун 
олиб келинган товарлардан ташқари) ишлаб 
чиқарувчи, унинг ваколатли вакили ва импорт 
қилувчи томонидан Ўзбекистон Республикаси-
нинг давлат тилида (лотин ёзувига асосланган 
ўзбек алифбосида) маркировка қилинмаган 
тақдирда, мазкур товарларга мувофиқлик сер-
тификати ҳамда санитария-эпидемиологик ху-
лосани расмийлаштириш тақиқланади. Қонун-
чилик ҳужжатларида назарда тутилган ҳоллар 
бундан мустасно. 

Шунингдек, 2025 йил 1 январдан дори 
воситалари ва тиббиёт буюмларини олиб 
киришда божхона қийматининг 1,2 фоизи 
миқдорида божхона расмийлаштируви йи-
ғими бекор қилиниши белгиланди. Мазкур 
фармонда кўзда тутилган меъёрлар 2024 йил 
1 январдан кучга кирди, қонун ҳужжатларига 
киритилган ўзгартишлар эса 2025 йил 1 ян-
вардан амал қила бошлайди.

Бундан ташқари, фармоннинг мантиқий 
давоми сифатида ўтган йилнинг 21 август 
куни Вазирлар Маҳкамасининг айрим 
ҳукумат қарорларини ЖСТ битимларига 
уйғунлаштириш бўйича қарори қабул қи-
линди. Унга кўра, юридик маслаҳатчилар 
ташкилоти аввал фақат хорижий давлатлар 
ҳуқуқи бўйича маслаҳат бериши белгилан-
ган бўлса, эндиликда улар халқаро ҳуқуқ 
бўйича ҳам маслаҳат бериши мумкинли-
ги белгиланди. Шунингдек, стандартлар-
ни ишлаб чиқиш, тасдиқлаш ва қўллашда 
ЖСТ Савдодаги техник тўсиқлар кели-
шувининг виждонан ёндашиш амалиёти 
кодекс талаблари бажарилишини таъмин-
лаши кўрсатиб ўтилди. Ушбу кодекс мил-
лий стандартлар халқаро стандартларга 
асосланиши ва уларни белгилашда очиқ-
лик ҳамда ЖСТнинг “энг қулай режим” 

(Most Favored Nation) ва “миллий режим” 
(National Treatment) тамойиллари қўлла-
нилишини назарда тутади.

Президентимизнинг ўтган йил 2 июндаги 
“Ўзбекистон Республикасининг Жаҳон савдо 
ташкилотига аъзо бўлиш жараёнини жадал-
лаштиришга доир қўшимча чора-тадбирлар 
тўғрисида”ги қарорига асосан, 2023 йил 1 
июлдан ЖСТ қоида ва меъёрларига мувофиқ 
бўлмаган норматив-ҳуқуқий ҳужжатлар ло-
йиҳаларини ишлаб чиқиш тақиқланиши бел-
гилаб қўйилган.

БУ БИЗГА НИМА БЕРАДИ? 

Аввалги шарҳларимизда ҳам ЖСТга аъзо-
лик Ўзбекистонга қандай манфаат келтиради, 
деган саволга кенгроқ жавоб беришга интил-
ган эдик. Мутахассислар фикрларини мухта-
сар эсласак, ЖСТга кириш Ўзбекистоннинг 
иқтисодий тараққиётига кучли туртки бера-
ди. Аввало, янги сармоялар асосида қўшимча 
иш ўринлари яратилади, маҳаллий ишлаб чи-
қарувчилар маҳсулот сифатини ошириб, дунё 
бозоридаги кучли рақобатга кўникади. Ўз 
навбатида, истеъмолчилар арзон ва сифатли 
товарлар ҳамда хизматларни танлаш имкони-
га эга бўлади.

Аксарият манбаларда Жаҳон савдо ташки-
лотига киришнинг юқоридаги каби афзаллик 
томонлари билан бирга, унинг бир қатор кам-
чиликлари ҳам бор, деган фикрлар мавжуд. 
Ташкилот фаолияти бўйича халқаро эксперт 
Йован Йекич ушбу танқидий фикрларнинг 
айримлари тўғри эмаслигига эътибор қарата-
ди. Мисол учун, кенг тарқалган фикрлардан 
бири бу ташкилотга аъзо бўлгандан кейин 
импорт тарифлари (бож)нинг автоматик ра-
вишда пасайиши билан боғлиқ. Экспертнинг 

Бошланиши 1-бетда

Ўтган йил ноябрь ойида ЖСТнинг Женевадаги бош штаб-
квартирасида ишчи гуруҳнинг 7-йиғилиши бўлиб ўтди. Азиз 
Ўриновнинг йиғилишдан кейин ОАВга берган интервьюсида 
қайд этилишича, 8 та мамлакат билан бозорга кириш бўйича 
ҳамма шартлар келишиб олинган. Хусусан, узоқ давом этган 
музокаралардан кейин Япония, Саудия Арабистони билан 
товар ва хизматлар бозорига чиқиш бўйича икки томонлама 
музокараларни якунлаш тўғрисида баённома имзоланган.

ЯНА БЕШТА ¯ОНУН ЖСТ 
ТАЛАБЛАРИГА УЙ¡УН БªЛДИ

фикрича, аслида, ундай эмас. Чунки бундай 
пасайиш ҳамма товарлар учун татбиқ этил-
майди. Агар кейинги пайтдаги Ўзбекистон-
нинг ташқи иқтисодий фаолиятидан ўрин 
олган товарлар рўйхатида 11 минг 295 номда-
ги маҳсулотлар мавжуд бўлса, уларнинг ҳар 
бири бўйича алоҳида музокаралар олиб бо-
рилади. Мақсад — таъсирчан товарни аниқ-
лаш. Яъни шундай товарлар борки, уларнинг 
бож ставкалари муайян давлат иқтисодиётига 
ҳеч қандай салбий таъсир қилмайди. Иккин-
чидан, қишлоқ хўжалиги маҳсулотлари учун 
субсидия тақиқланмаган, аммо аъзоликка 
қабул қилиш жараёнида келишилган миқдор-
дан ошмаслиги лозим.

Тўғри, ЖСТга аъзоликнинг дастлабки 
даврида ташқи бозордан товарлар оқими кў-
пайиши туфайли тарифлар пасайиши Ўзбе-
кистонда маҳаллий ишлаб чиқаришнинг заиф 
тармоқларига салбий таъсир қилиши эҳти-
молдан йироқ эмас.  Шу боис, янги шароитга 
муаммосиз ўтишни таъминлаш ва Ўзбекис-
тонда миллий корхоналарни ташқи рақобат 
шароитига босқичма-босқич тайёрлаш учун 
янги муҳитни яратиш зарур бўлади. Хорижий 
компанияларнинг Ўзбекистон бозорига ки-
риши билан тарифларнинг босқичма-босқич 
пасайтирилиши маҳаллий ишлаб чиқарув-
чилар учун технологик ва кадрлар базасини 
такомиллаштириш орқали сифатни ошириш, 
корхоналарнинг нарх сиёсатини қайта кўриб 
чиқиши ҳамда истеъмолчиларнинг диди ва 
эҳтиёжини тизимли равишда ўрганиш учун  
таянч вазифасини ўтайди. 

Экспертлар томонидан ЖСТга 1990 йил-
дан кейин аъзо бўлган Албания, Баҳрайн, 
Бангладеш, Камерун, Грузия, Гондурас, Иор-
дания, Қозоғистон, Қирғизистон, Мўғулис-
тон, Непал, Россия, Шри-Ланка, Туркиянинг 
экспорт ва импорт, ЯИМ ўсиши, инфляция, 
ишсизлик, тўғридан-тўғри хорижий инвес-
тицияларнинг ЯИМдаги улуши ҳамда ишлаб 

чиқариш саноатининг миллий иқтисодиётда-
ги ҳиссаси каби макроиқтисодий кўрсаткич-
лари ўрганилганда, ушбу мамлакатларнинг 
12 тасида экспортнинг, 10 тасида эса ЯИМ-
нинг ўсиш суръати тезлашган, 12 тасида 
инфляция секинлашган ва 10 тасида тўғри-
дан-тўғри хорижий инвестициялар кўлами 
ошгани кузатилган. Бангладеш, Гондурас, 
Туркия ва Камерун аксарият йўналишлар бў-
йича ижобий натижаларга эришган.

Шу билан бирга, салбий тенденция ҳи-
собланган ишсизлик даражаси 10 тасида 
ўсган. Масалан, Бангладешда ишсизлик 
2,3 дан 3,5 фоизга, Гондурасда 3,4 дан 4,4 
фоизга, Қирғизистонда 6,8 дан 8,7 фоизга 
ошган. Ушбу мамлакатларнинг 2 тасида 
ишлаб чиқариш саноатининг ЯИМдаги 
улуши ошган бўлса, 6 тасида камайган.

Ташкилотга аъзо бўлган Қозоғистон, 
Туркия ва Грузиянинг макроиқтисодий 
кўрсаткичларидаги ўзгаришлар ЖСТга 
аъзо бўлмаган мамлакатлардаги жараёнлар 
билан қиёсланганда, сезиларли ижобий ўз-
гариш фақат экспорт ва импортда рўй бер-
ган. Қолган йўналишлардаги кўрсаткичлар 
деярли фарқ қилмаган. Масалан, Қозоғис-
тон ЖСТга аъзо бўлгандан кейин ишсизлик 
даражаси 5,3 дан 4,9 фоизга, Озарбайжонда 
5,2 дан 4,9 фоизга камайган.

Иқтисодий тадқиқотлар ва ислоҳотлар 
маркази директори Обид Ҳакимовнинг фик-
рича, Ўзбекистон ЖСТга аъзо бўлгач, савдо 
харажатларининг қисқариши, бунинг нати-
жасида ЯИМ ва аҳоли фаровонлиги (реал да-
ромад) сезиларли даражада ошиши кутилади. 
Хусусан, савдо либераллаштирилган ҳолатда 
0,4-0,5 фоиз иқтисодий ўсишга, фаровонлик-
ни эса 0,9-1 фоиз даражасида оширишга эри-
шиш мумкин.

ªзбекистон ¿ачон ушбу хал¿аро 
тузилмага кириши мумкин?



4 КЎЗГУ
Эндиликда “маҳалла еттилиги” аҳолининг ўзини ўзи банд қилиш ёки чорва, 

иссиқхоналар сонини кўпайтириш билан чегараланиб қолмайди. Ҳудудни, том маънода, 
тараққий эттириш учун барча зарур чораларни кўради.

Қишлоқ аёллари ушбу маҳсулотларни тайёр-
лашда бир хонадонга йиғилиб, лапархонлик билан 
меҳнат қилишни одатга  айлантирган.  Улар қишни 
совуқ, ёзни иссиқ, деб ўтирмайди. Эплаган имкон 
топади, эпламаган баҳона, дея табиатнинг тўрт 
фаслида ҳам тиним билмайди. 

 Шакаркент маҳалласида 4500 дан зиёд  аҳоли 
истиқомат қилаётган бўлса, улар “Бир маҳалла — 
бир маҳсулот” тамойили асосида ўз томорқасида 
исталган фаслда мўл ҳосил етиштиришнинг ҳади-
сини олган. Помидор, бодринг, картошка, карам ва 
бошқа сабзавот маҳсулотлари, тўқсонбости экин-
лар, қолаверса, кўкат етиштириб, мўмай  даромад 
олиш,  эрта баҳордан аҳоли томорқалари учун 
иссиқхоналарда кўчат етиштириб сотиш борасида 
ҳам катта тажрибага эга. 

Неча йилдирки, бу ҳудуд аҳолиси  ўз иссиқхо-
наларида етиштирган баракали ҳосилни қўшни 
туманлар бозорларида  ҳам сотиб, яхши даромад 
оляпти. 

Юқори Халач қишлоғида яшовчи Рамзия Тоше-
ва бу борада кўпчиликка намуна бўлмоқда. Томор-
қасида картошка, пиёз, помидор, бодринг ва турли 
кўкатлар билан бирга, цитрус мевалар етиштиради. 

— Чоғроққина ҳовлимиз этагида иссиқхона 
ташкил қилдик. Ҳозирги кунда  бу ерда 30 туп 
лимон, 6 туп мандарин, 6 туп апельсин мевага 
кирган, —  дейди Рамзия Тошева. — Лимоннинг 
совуққа чидамли ва ҳосилдор навларидан ўтқаз-
ганмиз. Иссиқхонамизда ортиқча ёқилғи ишла-

Дастлабки суҳбатдошим “Қанғ-
ли” маҳалла фуқаролар йиғини раиси 
Асад Тошмуродов бўлди. Кимлигим, 
нима мақсадда келганимни билгач, 
маҳалла идорасига таклиф қилди.

— Маҳалламиз ҳақидаги эътироф, 
очиғи, менга ёқди, лекин бу мақтаниш-
га ҳеч қанақа асос бўлолмайди, — дей-
ди А.Тошмуродов. — Чунки бугун юр-
тимизнинг барча маҳаллаларида ҳаёт 
қайнаяпти. “Маҳалла еттилиги” тин-
маяпти, бошқаларни ҳам тиндирмаяп-
ти. Яъни кимнинг қандай муаммоси 
ёки иқтидори бор, ҳудудда тадбиркор-
ликнинг қайси йўналишини ривожлан-
тирса бўлади, бунга кимларни жалб қи-
лиш керак, яна кимларга тадбиркорлик 
фаолиятини бошлаш ёки кенгайтириш 
учун кредит олишга кўмаклашиш каби 
масалалар. Очиғи, бу тахлит янги тар-
тиб ва талабларда ишлаш биз — раис-

ларга янги имкониятлар яратмоқда. 
Масалан, шахсан ўзимнинг бугунги 
кун фаолиятимдан мисол: қарийб икки 
соат бўлди, хонада ўтирибман. Ҳеч ким 
эшигимни очиб қарагани ҳам йўқ. Ма-
ҳаллага келганлар ҳоким ёрдамчисини, 
аёллар эса хотин-қизлар фаолини ёки 
йигит-қизлар ёшлар етакчисини сўраб 
кел япти ва ишларини битириб кетяпти. 
Бу менга маҳаллани ривожлантириш, 
янги “ўсиш нуқта”ларини белгилаш 
ҳақида янада кўпроқ ўйлаш, муаммо-
ларни ҳал этиш чораларини кўришга 
имкон бермоқда.

Маҳалла раиси билан ҳудуддаги 
бунёдкорлик ишлари, одамларнинг 
дунёқараши ва турмуш тутумидаги 
ўзгаришлар, бунда ўзини ўзини бош-
қариш органларига қаратилаётган 
 эътибор, ваколатлари кенгайгани қан-
дай ўрин тутаётгани ҳақида қизғин 
суҳбатлашдик.

— Гаплашсак, ярим кечгача бу 
мавзу тугамайди, — дейди раис. — 
Яхшиси, ўзгаришларни жойига чиқиб 
кўринг.

Раис шу жойида “гап тамом” маъ-
носида ўрнидан қўзғалиб, қўли билан 
“қани, кўчага чиқайлик” ишораси-
ни қилди. Маҳалла биносидан чиқар 
эканмиз, йўл-йўлакай туман фермер, 
деҳқон хўжаликлари ва томорқа ер 
эгалари кенгаши билан ҳамкорликда 
томорқадан самарали фойдаланиш бў-
йича ўтказилаётган семинарга таклиф 
қилди.

— Томорқадан самарали фойда-
ланиб, мўмай даромад топаётган, 
бозорларимизни йил бўйи вита-
минларга бой маҳсулотлар билан 
таъминлаб келаётганлар сафи кен-
гаймоқда, — дейди маҳалла оқсоқо-
ли Имомқул Бердиев. — Қаловини 
топсанг, қор ҳам ёнади, деганларича 
бор. Одамлар илгари, асосан, баҳор 
ва куз ойларида қулупнай парва-
ришлаган бўлса, ҳозир қишда ҳам 
ушбу мевани етиштиришнинг ҳади-
сини олди. 

Маҳаллада иссиқхоналарни куз-қиш мавсумида 
иситишда оддий кигизлардан фойдаланилади. Бир 
сотих иссиқхона учун 70 квадрат метр  кигиз талаб 
этилади. Бу самарали усул  иссиқхонадаги ҳаво ҳа-
роратини 10-15 даражагача илиқ ҳолда ушлаб ту-
риш имконини беради. 3 квадрат метр ўлчамдаги 
бир дона кигиз тайёрлаш учун ўртача 25 минг сўм-
лик хомашё керак бўлади. Маҳалланинг деярли ҳар 
бир хонадонида кигиз тайёрланиши ҳисобга олин-
са, камхарж ва самарали усулнинг афзалликларини 
чамалаш қийин эмас.

Адҳамжон Азимов бу борада кўпчиликка ибрат 
бўлиб келаётган миришкорлардан. У томорқасида 3 
сотих ёқилғисиз иситиладиган кигиз тўшамали ис-
сиқхонада лимон ва кўкат етиштириш ҳадисини ол-
ган. Тартиб билан экилган ниҳоллар ривожланишдан 
тўхтагани йўқ. Келаётган даромад салмоғи ҳам чакки 
эмас. Ўтган мавсумда 1 тоннадан ортиқ лимон олиб, 
даромад салмоғи 30 миллион сўмдан ошган.

— Куз-қиш мавсумида сабзавот, цитрус мева 
етиштириш ва сақлашда кигиздан фойдаланиш ҳар 
жиҳатдан қулай, — дейди  томорқачи экинлар ора-
лаб. —  Айни кунларда кўкатнинг тўртинчи ҳоси-
лини бозорга чиқаряпмиз. Янгича усулда иш олиб 
боришда табиий газ ва кўмир билан боғлиқ ортиқ-
ча сарф-харажат ва қиммат иситиш тизимларидан 
фойдаланишга ҳожат қолмайди. Кигиз экинларни 
совуқ ҳароратдан эрта кўкламга қадар ишончли 
ҳимоя қила олади. Қолаверса, қиш совуғига ча-
линмаган ниҳоллар кўкламда яхши ривожланади, 
ҳосилдорлик салмоғи юқори ва сифатли бўлади.

 Абдураҳмон Холматов 2,5 сотих кигиз тўшама-
ли иссиқхонада сархил сабзавот кўчатлари етиш-
тириш ҳадисини олган. Ўтган мавсум маҳалладаги 
ҳоким ёрдамчиси тавсияси билан 30 миллион сўм-
лик имтиёзли кредит ҳисобига мўъжаз иссиқхона 
қурди. Экинларни совуқдан сақлаб, ҳосил етишти-
ришда кигиздан фойдаланади. Шу кунларда кигиз 
тўшалган иссиқхонада 300 минг тупдан ортиқ по-
мидор ва булғор қалампири кўчатлари парвариш-

Аввалбошда ҳаммаси мавҳумдек кўринади. Бироқ илм қоронғида 
шуъла сочиб, ёруғлик сарҳадларини кенгайтиради, ўша мавҳумликни 
бартараф этади. Ҳа, изланувчанлик, билишга интилиш инсоният 
фитратидаги энг муҳим фазилатдир. Бу фазилатни ҳаёти мазмунига 
айлантирганларни эса биз зиёлилар, яъни зиё улашувчилар, деймиз. 
Президентимизнинг 2023 йил 23 декабрдаги “Ўзбекистон Республикаси 
Фанлар академиясининг ҳақиқий аъзоларини тасдиқлаш тўғрисида”ги 
фармонига асосан, академиклар қаторидан жой олган олим — 
Қорақалпоқ давлат университети ректори Аҳмед РЕЙМОВ зиё улашувчи 
дарғаларнинг навқирон вакилларидан бири.

²удудлар ҳаёти

КИМДИР ИМКОН, КИМДИР 
БА²ОНА ТОПАДИ

Азим Бухоронинг олис Вобкент тумани ҳақида 
эшитмаган киши бўлмаса керак. Чунки бу 
манзилнинг шўрданаги, қуруқ мевалари, 
ширинликларию ҳунармандлик маҳсулотлари 
азалдан маълум ва машҳур.

тилмайди. Изғиринли тунларда исириқ солиб тута-
тамиз, бу эса кўчатларни совуқ уришдан асрайди. 
Бир парча ердан топаётган даромадимиз орқаси-
дан яхши ҳаёт кечиряпмиз. Бировдан кам жойимиз 
йўқ. Айтишади-ку, ишлаган хор бўлмас, деб.

Шоҳнигор маҳалласи эса туман марказидан 13 
километр олисда  жойлашган. Маҳаллада 2200 га 
яқин аҳоли яшайди.  

Бу маҳаллада барпо қилинган иссиқхона хўжа-
ликларида айни қиш пайтида ҳам исталган полиз 
маҳсулотларини сотиб олишингиз мумкин.  Томор-
қа меҳнатида муштини бир ерга урадиган шоҳни-
горликлар тиним билмай ишлайди. 

Маҳаллада ташкил қилинган иссиқхоналарда 
ёки очиқ майдонда “дуга”ли сим тортиб, плёнка 
остида помидор, бодринг, картошка ва  кўкатлару 
сабзи, бақлажонларгача пешма-пеш етиштирилиб, 
рўзғор эҳтиёжи учун жамғарилади.  

— Вобкент туманининг иккинчи секторидаги 
мазкур маҳалламизда мавжуд ҳар қарич томорқа 
ери даромад манбаи сифатида алоҳида қадр-қим-
матга эга. Чунки томорқа ёхуд ундаги иссиқхона 
вақт ўтиши билан барқарор даромад манбаига ай-
ланиши мумкин. Шуни алоҳида таъкидлаб ўтиш 
жоизки, ўтган йили ҳудудда ижтимоий муҳофазага 
олинган 621 та даромади етарли бўлмаган оиладан 
589 тасининг моддий шароити уларни иш билан 
банд қилиш, такрорий экин учун ер майдонла-
ри бериш, имтиёзли кредит маблағи ажратиш ва 
бошқа турдаги ёрдамлар кўрсатиш ҳисобидан ях-

Ё¯ИЛ¡ИСИЗ ИСИТИЛАДИГАН  
ИССИ¯ХОНА 

Қанғлида қулупнайчилик  
қандай қилиб “ўсиш нуқтаси”га айланди?

Яқинда бир гуруҳ йўловчиларнинг қайсидир маҳалладаги ўзгаришлар 
ҳақида мириқиб суҳбатлашаётганига гувоҳ бўлиб қолдим. Буёғи энди касб касаллиги, 

мавридини топиб, улардан ўша маҳалла номини сўраб олдим. Шароф Рашидов туманидаги 
Қанғли маҳалласи экан. Бордим.

Юлдуз Жабборова қулупнайчилик 
борасида маҳалладаги етакчилардан 
бири экан. У билан суҳбатимиз бу со-
ҳага кириб келишига нима сабаб бўл-
гани ҳақидаги саволдан бошланди.

— Ўтган йили қиш фаслида тур-
муш ўртоғим билан Туркияга саёҳатга 
бордик, — дейди у. — Анқара бозор-
ларини айланиб юриб, мева растала-
рида гўё ёз фаслига тушиб қолгандай 
бўлдик. Турфа мевалар орасида қулуп-
найнинг ҳиди ўзгача, олмосдай тов-
ланиб турарди. Биз ундан ярим кило 
харид қилиб, чеккароқда еб олдик. 
Ўшанда ҳовлимизда иссиқхона қуриб, 
фарзандларимиз учун қулупнай етиш-
тиришни мақсад қилгандим.

Ҳар бир мевали ўсимликни етиш-
тириш, ундан мўл ҳосил олишнинг 
ўзига яраша сир-синоати бор, албатта. 
Юлдуз ҳам мақсади йўлида интернет 

орқали қулупнайни очиқ далада, ис-
сиқхонада етиштириш усулларини ўр-
ганди. Корея ва Япония давлатларида 
аҳоли ҳатто кўп қаватли уйларнинг 
томида ҳам турли кўкату резавор ме-
валар етиштираётганини кўриб, бу бо-
радаги аҳди қатъийлашди.

— Юлдуз Жабборова ҳовлисида 
иссиқхона қуриб, қулупнай етишти-
ришни йўлга қўймоқчи эканини айт-
ганида, очиғи, жуда хурсанд бўлдим, 
— дейди маҳалладаги ҳоким ёрдамчи-
си Умид Юнусов. — Чунки, бирин-
чидан, бу бошқаларга ибрат бўлади. 
Бу тажрибани кенг оммалаштириш 
орқали кўплаб оилалар фаровонлиги-
ни таъминлаш мумкин. Иккинчидан, 
уларнинг оиласида ҳамма ўзини ўзи 
банд қилган, тижорат ишлари билан 
машғул. Демак, улар бу ишни эплай-
ди. Лекин масаланинг бошқа жиҳати 
бор. Яъни улар қулупнайни фақат ўз 
оиласи учун етиштирмоқчи эди. Шу-
нинг учун тадбиркор фикрини ўзгар-
тириб, каттароқ иссиқхона қуриш ор-
қали қулупнай етиштиришни даромад 
келтирадиган янги йўналишга айлан-
тиришга кўндирдик.

Ҳоким ёрдамчиси бир вақтлар 
банкда ишлаган, мижозлар билан 
муомала қилишни яхши билади. У 
Юлдузни маҳаллада иссиқхона қуриб, 
икки йилдан буён қулупнай етишти-
раётган Лапас Ҳасанов хонадонига 
олиб борди. Лапас аканинг фарзандла-
ри уста, иссиқхонани ўзлари қурган. 
Фақат иситиш тармоғини Водийдан 
олиб келган. Иссиқхона томчилатиб 
суғоришга мослаштирилган.

Бу оиланинг бир сотих иссиқхона-
дан олаётган даромади ҳақида эши-
тиб, тижоратчи эмасми, Юлдуз ҳам 
қизиқиб қолди. Шу зайил 2023 йилда 
66 миллион сўм кредит олиб, ёнига 
60 миллион сўм ўз маблағини қўшиб, 
гидропоника усулидаги 2,5 сотихли 
иссиқхона қурди. Ҳозир иссиқхона-
да қулупнайнинг Жанубий Кореядан 
келтирилган нави парваришланмоқ-

да. Агротехник тадбирларнинг деяр-
ли барчаси автоматлаштирилган. Сув 
минерал ўғит ва бошқа фойдали эле-
ментлар билан бойитилиб, компьютер 
дастури асосида пайкалга узатилади. 
Қулупнай гулларини чанглатиш ҳам 
ўзига хос усулда бажарилади.

— Қулупнай гулларини чанглатиш-
да Туркиядан келтирилган асаларилар-
дан фойдаланамиз, — дейди хонадон 
соҳиби Дилшод Жабборов. — Чунки 
улар бошқаларига нисбатан самарали. 
Яъни бир гулга қўнса, тўлиқ чангла-
тиб бўлмагунча бошқасига ўтмайди. 
Жайдари асалариларимиз ҳам бор, 
уларнинг тўрт-бештаси бирга қўнади. 
Бошқа томондан, Туркия асалариси 
меҳнаткаш. Иссиқда ҳам, совуқда ҳам 
ишлайди. Иссиқхонамизда беш мингга 
яқин қулупнай кўчатлари бор. Ҳар бир 
кўчатдан беш-олти ой давомида 400-
500 грамм ҳосил олиш мумкин. Насиб 
қилса, бу йил яхшигина даромад кў-
ришни режалаштирганмиз.

Қанғлида қисқа даврда 40 та хона-
донда иссиқхона қурилиб, ишга туши-
рилди. Бир қисмида резаворлар етиш-
тирилса, бошқаларида цитрус мевали 
дарахтлар, сабзавот ва кўкатлар парва-
ришланмоқда.

— Давлатимиз раҳбарининг 2023 
йил 21 декабрдаги “Маҳалла инсти-
тутининг жамиятдаги ролини тубдан 
ошириш ва унинг аҳоли муаммола-
рини ҳал этишда биринчи бўғин си-
фатида ишлашини таъминлашга қара-
тилган чора-тадбирлар тўғрисида”ги 
фармони билан маҳалланинг иш услу-
би тубдан ўзгармоқда, — дейди Умид 
Юнусов. — Агар “маҳалла бешлиги” 
жорий этилиши туфайли маҳалла-
ларда тадбиркорликни ривожланти-
риш, ўзини ўзи банд қилиш орқали 
оилаларга даромад топиш имконияти 
яратилишини биринчи босқич десак, 
фармондан келиб чиқиб, маҳаллалар-
ни тараққий эттиришнинг иккинчи 
босқичи бошланганини сезиш қийин 
эмас.

Эндиликда “маҳалла еттилиги” 
аҳолининг ўзини ўзи банд қилиш ёки 
чорва, иссиқхоналар сонини кўпай-
тириш билан чегараланиб қолмайди. 
Ҳудудни, том маънода, тараққий эт-
тириш учун барча зарур чораларни 
кўради.

Бир вақтлар Қанғли маҳалласи 
аҳли, асосан, чорвачилик билан шу-
ғулланарди. Кейинги йилларда маҳал-
ла ҳудуди кенгайди, бу ердан Жиззах 
МИЗ ҳудудига йўл ўтди. Бир сўз би-
лан айтганда, маҳаллага келиб-ке-
тувчилар ҳам кўпайди. Шунинг учун 
хизмат кўрсатиш шохобчалари сони 
ҳам ортиб борди. Янгидан-янги авто-
мобилларга техник хизмат кўрсатувчи 
устахоналар, компьютер хизмати, ош-
хоналар, пойабзал таъмирлаш устахо-
налари, сартарошхоналар фаолияти 
йўлга қўйилди.

Бундан ташқари, асосий ички йўл-
ларга асфальт ётқизилди, қолганлари 
бетонлаштирилди ёки шағал тўшалди. 
Минг тупдан ортиқ дарахт кўчатлари 
экилди. 150 ўринли давлат мактабга-
ча таълим ташкилоти реконструкция 
қилинди, давлат-хусусий шериклик 
асосида 150 ўринли МТТ қурилгани, 
бешта уй боғчаси ташкил этилиши ҳи-
собига маҳаллада боғчага қамров 80 
фоиздан ошди.

Агар чуқурроқ мушоҳада қилинса, 
маҳалладан айро бирорта одам, кор-
хона ёки ташкилот йўқ. Бошқарув, 
маъмурий идоралар, ишлаб чиқариш 
корхоналари — барчаси маҳаллада 
жойлашган. Демак, ҳамма йўллар ма-
ҳаллада туташади.

Асад МУСТАФОЕВ,
журналист

Ўтган қиш мавсумида рўй берган 
аномал совуқ натижасида аксарият 
иссиқхоналардаги сабзавот ва 
цитрус экинлари нобуд бўлгани 
ҳеч кимга сир эмас. Бироқ Тошлоқ 
тумани “Варзак” маҳалла фуқаролар 
йиғини аҳолиси томорқасидаги 
иссиқхоналарда бундай бўлмади. 
Нима учун? 

ланяпти. Дастлабки ҳисоб-китобларга кўра, би-
ринчи ҳосилнинг ўзидан 90 миллион сўмдан ортиқ 
даромад олиш кўзда тутилган.

— Президентимиз раислигида аграр соҳадаги 
устувор вазифалар ва режаларга бағишлаб ўтка-
зилган йиғилишда ёқилғисиз иситиладиган ихчам 
иссиқхоналар барпо қилиш, ушбу тажрибани қўл-
лаб-қувватлаш ва имтиёзли сармоялар ажратиш 
борасида билдирилган фикр-мулоҳазалар янги 
ташаббусларга қанот бўлмоқда, — дейди маҳалла-
даги ҳоким ёрдамчиси Абдуғани Сулаймонов. — 
Маҳалламиз ҳунармандчилик ва томорқачиликка 
ихтисослашган. Бугунги кунда ҳудуддаги 80 дан 
ортиқ хонадонда умумий майдони 1,5 гектардан 
зиёд ёқилғисиз иситиладиган кигиз тўшамали их-
чам иссиқхоналар бор. Ўтган йилнинг ўзида бу йў-
налишда тадбиркорлик фаолиятини йўлга қўймоқ-
чи бўлган ташаббускорларга барча йўналишлар 
бўйича 1 миллиард 300 миллион сўмлик имтиёзли 
кредит маблағлари берилди. Бундан ташқари, кам 
таъминланган, ижтимоий  ҳимояга муҳтож ишсиз 
ёшлар, хотин-қизлар субсидия асосида 450 мил-
лион сўмлик тикув машиналари, мотокультиватор 
ва бошқа маиший техника воситалари билан таъ-
минланди. Биринчи гуруҳ ногирони Қурбонали 
Оламовга бир сотих  иссиқхона қуриб берилди. 
Айни пайтда Президентимиз раислигида бўлиб 
ўтган йиғилиш мазмун-моҳиятини кенг тарғиб қи-
лиш, илғор тажрибаларни оммалаштириш, қўллаб-
қувватлаш, моддий ва маънавий  кўмак бериш би-

лан боғлиқ ишларга алоҳида эътибор  қаратяпмиз.
 Маҳалладаги 250 дан ортиқ хонадонда маҳал-

лий хомашё — қўй жунидан  кигиз тайёрлаш ри-
вожланган. Бу куз-қиш мавсумида иссиқхоналарга 
керакли кигиз тўшамалари етказиб беришда ўзига 
хос имконият бермоқда.

Валижон Қурбонов кигизчилар сулоласининг 
еттинчи авлоди. Оила аъзолари баҳор ва куз мав-
сумига қадар кигиз тайёрлаш билан андармон. 
Бундан ташқари, томорқадан унумли фойдаланиб 
келади. Уч сотих иссиқхонада лимон кўчатлари 
парваришламоқда. Сархил ниҳолларни совуқ ҳа-
роратдан сақлашда кигиз қўл келмоқда.

— Тўшамаларни ўзимиз тайёрлаймиз, эҳ-
тиёждан ортиғини сотамиз, — дейди кекса ҳу-
нарманд. — Тўшамалар иссиқхона ичкарисида-
ги ҳаво ҳароратини  ортиқча харажатларсиз бир 
меъёрда сақлаб туриш хусусиятига эга. Нати-
жада ҳар қандай об-ҳаво шароитида ҳам ердан 
унумли  фойдаланиляпти. Табиий хомашёдан 
ишланган тўшамалар  сифатли, арзон ва узоқ 
муддат хизмат қилади.

Сирасини айтганда, ёқилғисиз иситиладиган 
ихчам иссиқхоналар барпо этишни қўллаб-қув-
ватлаш, рағбатлантиришга қаратилаётган эътибор 
аҳоли фаровонлигини ошириш, бандлигини таъ-
минлаш имкониятини кенгайтираётгани билан 
аҳамиятли.

Расулжон КАМОЛОВ,
“Янги Ўзбекистон” мухбири 

шилангани сабабли “Темир дафтар” рўйхатидан 
чиқарилди, — дейди  Вобкент тумани ҳокимлиги 
матбуот хизмати раҳбари Шуҳрат Шаропов. — 
Усмон Ражабов оиласи неча йилдирки, ўз томор-
қасида ҳалол меҳнат қилиб, мўл-кўл ҳосил олиш-
нинг уддасидан чиқяпти. Хонадон соҳиби тижорат 
банкидан 220 миллион сўм имтиёзли кредит олиб, 
томорқасида иссиқхона барпо этди. Қиш-қировли 
кунларда ҳам миришкор оила 60 сотихдан иборат 
иссиқхонасида помидор ва булғор қалампири пар-
вариш қилмоқда. 

Чиндан ҳам ўз ерингда ҳосил етиштиришнинг  
ҳузури ва баракаси ўзгача бўлади. Томорқада қи-
линган меҳнат рўзғорнинг ғорини тўлдириб, оила-
даги етишмовчиликларга ҳам барҳам беради. 

— Иссиқхонамизда помидорнинг “Чинто”, “Ад-
риатика” ва “Аламина”, бодрингнинг эса “Пантино” 
нави билан бирга, булғор қалампирининг ҳам бир 
неча сара навларидан 20 минг тупгача кўчат парва-
ришлаяпмиз. Иссиқхона хўжалигини дастлаб бир со-
тихдан бошлаб, секин-аста кенгайтирдик. Рўзғордан 
орттирган маҳсулотимизни эл дастурхонига етказиб, 
қўшимча даромад ола бошладик, —  дейди ҳам деҳ-
қон, ҳам тадбиркор Усмон Ражабов.  — 2023 йилнинг 
кеч кузида булғор қалампирларидан 80 миллион, 5 
сотихда етиштирилган помидордан 50 миллион сўм 
даромад олдик. Умуман, бир йиллик меҳнатимиз 
маҳсулини ҳисоб-китоб қиладиган бўлсак,  250 мил-
лион сўм атрофида фойдага эришибмиз. 

 Айни дамда Усмон Ражабов хўжалигида етиш-
тирилган булғор қалампири ва помидор ҳосилининг 
ҳар килоси 35 минг сўмдан сотилмоқда. Энди рўз-
ғорга кираётган баракани ўзингиз чамалаб олаверинг. 

Меҳнатнинг роҳати, хонадоннинг баракаси ер-
дан, деган ҳикматнинг чин маъносини ўз томорқа-
сидан ҳосил олаётганлар яхши билади. Шу боис, 
вобкентликлар ҳаёти тобора фаровон ва дастурхо-
ни тўкин бўлиб бормоқда.

Гуличеҳра ДУРДИЕВА, 
“Янги Ўзбекистон” мухбири

Давлатимиз томонидан яратилаётган имкониятлар туфайли моддий-техник 

база, олимлар, тадқиқотчилар захираси пайдо бўляпти. Қолаверса, илм 
қўлдан-қўлга ўтмаса, ривожланиш ҳақида гапириш эриш туюлади. 

Бунга Бухоро муҳандислик-технология 
институти ёшлари ҳам ўз ҳиссасини қўшмоқ-
да. Айниқса, институтнинг таълим сифати, 
ёшларнинг интеллектуал, ижодий, жисмо-
ний ва ахлоқий жиҳатдан шаклланиши ҳамда 
ривожланиши, бандлик ва бўш вақтини маз-

Олимнинг фаолияти билан яқиндан та-
нишиш, шахсиятини кашф этиш ниятида 
Нукусга отландик. Бўладиган гапни айтсак, 
сафаримиз бизга янги бир дунёни очди. Қо-
рақалпоқ эли, шу эл фарзанди Аҳмед Реймов 
ҳақидаги таассуротларимиз бадиий асарлар-
га жо бўлгулик. Худо буюрган бўлса, асарлар 
ҳам ёзилар. Унгача эса академик билан гу-
рунгимиздан бир шингилини сизга илинамиз.

— Домла, замонамизнинг айрим мил-
лиардерлари бизнесимда топган биринчи 
миллионимдан бошқа ҳаммаси ҳақида 
сўранг, очиқ айтаман, дейди. Лекин илм 
кишиси бошланғич захираси ҳақида сўз-
ламоқни хушласа керак, нима дедингиз? 

— Адашмадингиз, кимё фанига меҳрим 
тушган кезларни, илк қадамларни эслаш мен-
га ҳамиша ёқимли бўлган. Қорақалпоғистон-
нинг Қораўзак туманида туғилиб, вояга етган-
ман. Ота-онам ўқитувчи бўлгани боис,  оилада 
дунёга келган ўн фарзанднинг барчасига би-
лимга-зиёга талпиниш ҳисси бегона эмас эди. 
Бугун уларнинг ҳар бири жамиятда ўрнини 
топган, кўпчилиги илм йўлидан кетди. 

Ўқувчилик йилларида ҳамма фанларни 
яхши ўзлаштирсам-да, кимёни зўр иштиёқ 
билан ўқидим. Бунга онамдан ўтган қобилият 
сабаб бўлгандир, эҳтимол. Кимё ўқитувчиси 
бўлган онам мактабда елиб-югуриб, кичик 
лаборатория ташкил қилишга эришган. Ўзи 
дарс берарди, тажрибалар қилардик, бу фан 
менга сирли туюлар, сирларини очгани сари 
кимёни янаям чуқурроқ ўрганишга уринар-
дим. Уйга келиб ҳам мустақил шуғулланар-
дим, билмаганларимни сўраб, онамнинг 
ҳоли-жонига қўймасдим. Ҳатто уйда ўзимча 

Дахлдорлик  туйғуси

Аввалбошда ҳаммаси мавҳумдек кўринади. Бироқ илм қоронғида 
шуъла сочиб, ёруғлик сарҳадларини кенгайтиради, ўша мавҳумликни 
бартараф этади. Ҳа, изланувчанлик, билишга интилиш инсоният 
фитратидаги энг муҳим фазилатдир. Бу фазилатни ҳаёти мазмунига 
айлантирганларни эса биз зиёлилар, яъни зиё улашувчилар, деймиз. 
Президентимизнинг 2023 йил 23 декабрдаги “Ўзбекистон Республикаси 
Фанлар академиясининг ҳақиқий аъзоларини тасдиқлаш тўғрисида”ги 
фармонига асосан, академиклар қаторидан жой олган олим — 
Қорақалпоқ давлат университети ректори Аҳмед РЕЙМОВ зиё улашувчи 
дарғаларнинг навқирон вакилларидан бири.

тажрибалар ҳам қилиб кўрганман. Муваффа-
қиятсизликка учраб, кичик чақнашлар чиқар-
ганман. Бехос янграган овоздан уйдагилар 
югуриб келар, мен бу пайтда аллақачон жуф-
такни ростлаб улгурган бўлардим.

Мактабни тамомладим. Кейин талабалик, 
аспирантура, илмий фаолият бошланиб кетди.

— Талабалигингиз, аспирантлигингиз 
мустақилликдан кейинги ўтиш йиллари-
да кечган. Бу даврга келиб, ёшлар тугул, 
илмда анча-мунча йўлни босиб қўйганлар 
ҳам моддий қийинчилик сабаб ўзини бош-
қа жабҳаларга урган эди. Сиз эса бу йўлда 
сабот билан давом этдингиз...

— Ўзича бўлгани йўқ. Мен билан елкама-
елка изланиш олиб бораётган айрим дўстла-
римиз ҳам тугунини йиғиштириб, бозорга ёки 
тирикчиликнинг бошқа соҳаларига ўтиб кетди. 
Аммо қийинчиликлар ортида ёруғлик кўра ол-
санг, олға юришингда мадад бўларкан. Ўзим 
тадқиқот олиб бораётган мавзуда янгилик қила 
олишимга ишонардим. Балки шу куч берган-
дир... Кейин устозларимнинг ҳаёти ҳам менга 
намуна бўлган. Улар ҳам бу мавқега осон етиш-
маганини яхши билардим. Мураккаб ва узоқ 
давом этадиган тажрибалар пайтида лаборато-
рияда ётиб қолиб, туни билан ишлардим. Ижо-
бий натижага эришганимда сарфлаган энер-
гиям ортиғи билан қайтиб келгандек бўларди...

— Илмий ишларингиз асосида тайёр-
ланган лойиҳалар саноатга татбиқ этилга-
ни, ишлаб чиқаришда юқори натижаларга 
эришилгани ҳақида эшитгандик. Пайти 
келди: тадқиқотларингиз йўналиши, аҳа-
мияти ҳақида ҳам айтиб ўтсангиз.

— Фанлар академиясининг умумий ва 
ноорганик кимё институтида ўтган изланиш 
йилларини ҳаётимнинг энг муҳим палласи 
деб биламан. Академик Малик Набиев асос 
солган минерал ўғитлар кимёси илмий мак-
табининг толиби бўлдим. Забардаст олим, 
академик Шафоат Намозов раҳбарлигида 
илмий тадқиқотлар олиб бордим. Изланиш-
ларимнинг бир қисми Хитой ва Ҳиндистон 
давлатларида ҳам давом этди.

Энди илмий ишларимнинг мавзуси ва 
аҳамияти ҳақида соддароқ тушунтиришга 
ҳаракат қиламан. Аввал бойитилмаган Қи-
зилқум фосфоритларини кам меъёрли нит-
рат кислотаси билан қаттиқ фазали режимда 
парчалаш жараёнини ўрганиб, таркибида 
фосфор, азот ва сувда эрувчан кальций тут-
ган нитрокальций фосфат ишлаб чиқариш 
технологиясини яратдим. Бундан кўзланган 
мақсад ўсимликларнинг ривожланишини 
яхшилаш, танасини бақувват ва ташқи таъ-

сирларга чидамли қилиш эди. 2004 йилда шу 
мавзуда номзодлик диссертациясини ҳимоя 
қилдим. Илмий натижаларим асосида “Са-
марқандкимё” АЖда 316,5 миллиард сўмлик 
600 минг тоннадан зиёд нитрокальций фос-
фат ишлаб чиқарилди. 4,35 миллион доллар 
қийматга эга бўлган 30 минг тонна ўғит экс-
порт қилинди.

Ундан кейин азот фосфорли минерал ўғит-
лар устида ишладим. Бу ўғитларнинг икки 
салбий хусусияти мавжуд эди. Биринчидан, 
ташқи таъсир туфайли тез қотиб, фойдала-
нишга яроқсиз бўлиб қоларди. Иккинчидан, 
портлаш хусусияти кучли эди. Биламизки, 
дунё миқёсида омборхоналарда ёки ташиш 
жараёнида ўғитлар портлаши кўп кузатил-
ган. Изланишларимиз натижасида аммиакли 
селитра суюқланмаси ва Марказий Қизилқум 
фосфоритлари асосида жаҳон амалиётида ўх-
шаши бўлмаган, портлаш хавфи кам аммиак-
ли селитра ишлаб чиқаришнинг оригинал 
технологияси яратилди. “Навоийазот” АЖда 
шу асосда қиймати 240 миллиард сўм бўлган 
493 минг тоннадан ортиқ азот фосфорли ўғит 
ишлаб чиқарилди, жумладан, қиймати 7,8 

миллион доллардан ортиқ 36 минг тонна ўғит 
хорижга экспорт қилинди. Докторлик ишим-
нинг мавзуси шу бўлди.

Илм йўлига кирган одам бир натижага 
эришиб тўхтаб қолмайди, фақат илмий да-
ражаю илмий унвонлар учун ишламайди. 
Ундан кейин ҳам минерал ўғитлар сифати-
ни яхшилаш борасида изланишлар қилдим, 
у технологиялар ҳам саноатимиз ривожига 
ҳисса қўшганидан мамнунман. Жараён тўх-
тамайди, энди изланишларимиз кенг кўламда 
давом этмоқда.

— Катта бир университетда ректорсиз, 
зиммадаги вазифани уддалаш осон эмас. 
Ҳали элликка кирмай, илмий даражаю ун-
воннинг энг юқори босқичларига сазовор 
бўлиб улгурдингиз. Сиз раҳбарлик қила-
сиз, қолганлар ишласа керак, деб ўйлаёт-
гандим. Эшитганим тескариси бўлди, иш-
лаётганингизни, илмий изланишлардан 
тўхтамаётганингизни айтяпсиз.

— Мешчан одам мартаба, бойлик то-
пиши мумкин, лекин барака топмайди. 

Илмни восита қилиб, амал курсисини кўз-
лаганлар кўп бўлган, ҳозир ҳам йўқ эмас-
дир, лекин улар фақат ўзларини, атрофи-
даги тўрт-беш нодонни алдайди, илмни 
алдолмайди. Илмдан файз, барака топиш 
учун одам ўзини унга бағишлаши керак. 
Илм керак бўлмаган замонларни кўрдим, 
шунда ҳам ҳақиқий олимлар фанда недир 
янгилик қилиш, кашф этиш илинжида 
яшади. Ҳозир шароит яратилаётган, илмий 
изланишлар рағбатлантирилаётган даврда 
янги натижаларга эришгинг келаверади, 
айниқса, улар Ватанинг, халқинг учун наф 
келтирса.

Тўғри, ректорлик ҳам осон эмас. 2017 
йили бу лавозимга келганимда университет-
да 9 мингга яқин талаба таҳсил оларди, ҳозир 
уларнинг сони 30 мингга етди. Талабалар-
нинг яхши мутахассис бўлиб етишишига мен 
масъулман. Ундан ташқари, қанча ташкилий 
масалалар бор, адоғи йўқ. Лекин бир нарсани 
ҳис қилдим, турғунликда ҳеч иш қилмай чар-
чаш мумкин экан, имконият берилиб, натижа 
сўралса, шиддат билан ишлашга, яширин 
имкониятларингни ишга солишга ўрганар 
экансан. 

Президентимизнинг Қорақалпоғистонга 
ташрифи чоғида университетимизда бир неча 
илмий-тадқиқот лабораторияларини барпо 
этиш таклифини киритгандик. Таклифимиз 
маъқулланди, маблағ ажратилди. Э, ундаги 
қувончимни, барибир, ифодалаб беролмай-
ман. Ўқув лабораторияларидан фарқли ра-
вишда илмий-тадқиқот лабораторияларида 
катта кашфиётлар қилиш, ҳақиқий илмий 
муҳит яратиш имкони пайдо бўлади. Ҳозир 
шу лабораторияларни барпо этиб, ишга ту-
шириш учун елиб-югуриб юрибмиз. 

Мамлакатимизда қишлоқ хўжалигини 
фосфорли ўғитлар билан таъминлашда етиш-
мовчиликлар мавжуд. Шунинг учун илмий-
тадқиқот лабораторияларимиз ишга тушгун-
га қадар ҳам шогирдлар билан биргаликда 
маҳаллий хомашёдан фойдаланган ҳолда ми-
нерал ўғитлар олиш технологияси устида иш-
лаяпмиз. 

Юкни нор кўтаради, дейдилар. Илмий 
салоҳиятимнинг халқимизга нафи тегаётган 

экан, зиммамдаги бошқа бир вазифани ба-
жаряпман-ку, деб изланишлардан тўхтаб қо-
лишга ҳаққим йўқ. 

— Университетда эришилган ютуқлар 
ҳақида ҳам гапирсангиз.

— Арзигуликлари ҳақида сўраяпсиз-да? 
Маъқул. Аслида, статистикага тобим йўқроқ, 
саноқ билан одамларнинг вақтини ўғирлагим 
келмайди. Муҳимлари ҳақида гапирай. Олий 
таълим муассасаларига берилган молиявий 
мустақиллик туфайли моддий-техник база-
мизни ҳавас қиларли даражага келтириб ол-
дик. Илмий салоҳият ошяпти, университет 
педагог ходимлари орасидан 2017-2023 йил-
лар мобайнида 24 нафар фан доктори (DSc), 
226 нафар фалсафа доктори (PhD) етишиб 
чиқди.

Келганимда университетда илмий даража-
лар берувчи 1 та илмий кенгаш мавжуд эди, 
педагоглар диссертация ёқлаш учун респуб-
ликамизнинг турли ҳудудларида, олис манзил-
ларда сарсон бўлиб юришига тўғри келарди. 
Бугун университетимизда 11 та илмий кенгаш 
фаолияти йўлга қўйилган. 

Хориждаги 50 дан ортиқ илмий муассаса 
ва олий ўқув даргоҳлари билан ҳамкорлик 
қиляпмиз, дарс жараёнига 98 нафар чет эллик 
профессор-ўқитувчини жалб этганмиз.

Буни қаранг, жавобим яна статистик маъ-
лумотлардан иборат бўлиб қоляпти. Умуман 
олганда, таълим сифати яхшиланди, тала-
балар учун янги турар жой бинолари бунёд 
қилдик, бир қатор ихтиро ва фойдали модел-
лар учун олинган патентлар ҳамда дастурий 
маҳсулотлар учун муаллифлик гувоҳнома-
ларини қўлга киритмоқдамиз. Энг муҳими, 
миллий ва халқаро рейтингларда универси-
тетимиз сезиларли даражада юқори поғона-
ларга кўтарилди. Энди бу муваффақиятлар-
га жамоавий интилиш орқали эришилиши 
маълум. Менинг ютуғим эса уларда шу ин-
тилишни уйғота олганимда, деб биламан.

— Ҳамма гап шунда-да, домла. Шароит 
зўр бўлса-ю, иштиёқ, интилиш бўлмаса, 
инсон ҳеч нарсага эришолмайди, инчунин, 
жамоа ҳам. Киройи раҳбарман дегани иш-
тиёқ уйғотишни билса бас, муваффақият-
лар ўзи йўл топиб келади.

Кўряпмизки, келажакдаги мақсаду 
ниятларингиз кўлами тош босадиганга ўх-
шаяпти. Хўшлашув чоғида айримларидан 
бизни воқиф этсангиз, зарар қилмасди...

— Ўзбекистонда катта илмий мактаблар 
бор, лекин ҳаммаси пойтахт Тошкентда жой-
лашган. Устозлар кўмагида шу илмий мак-
табларнинг филиалларини Қорақалпоғистон-
да ҳам шакллантирсам, дейман. Ўзим машғул 
бўлган соҳа — минерал ўғитлар кимёси ил-
мий мактабидан бошлаяпман ишни. Давла-
тимиз томонидан яратилаётган имкониятлар 
туфайли моддий-техник база, олимлар, тад-
қиқотчилар захираси пайдо бўляпти. Қола-
верса, илм қўлдан-қўлга ўтмаса, ривожланиш 
ҳақида гапириш эриш туюлади. Шунинг учун 
илмга ўзини бахшида эта оладиган шогирд-
лар тайёрлашни ҳам энг асосий бурчим, деб 
ҳисоблайман.

Сирожиддин ИБРОҲИМ 
суҳбатлашди.

Ҳамкорлик

ЗАМОНАВИЙ КАДРЛАР УЧУН 
МУ²ИМ ИМКОНИЯТ 

Бухоро азалдан илм-фан 
ўчоғи, буюк олимлар, 
мутафаккирлар юрти 
саналади. Маданий, диний, 
этник цивилизацияларнинг 
бетакрор аралашуви Бухорони 
унутилмас таассуротлар 
гўшасига айлантирди. Айни 
дамда кўҳна шаҳарнинг 
нуфузли олий таълим 
муассасалари ўзларининг 
илмий ютуқлари, оламшумул 
назариялари билан  машҳур.

мунли ташкил этиш борасида намунали олий 
таълим муассасаларидан бири саналади. 

Институтимизда халқаро ҳамкорликни 
ривожлантириш бўйича кўплаб салмоқли 
ишлар амалга оширилди. Биргина ўтган  йил-
нинг ўзида  25 дан зиёд халқаро олий таъ-

лим муассасалари билан ҳамкорлик қилиш 
бўйича шартномалар имзоланди. Жумладан, 
Ўзбекистон — Туркия II таълим форумида 
институтимиз Туркиянинг 9 та олий таълим 
муассасаси, жумладан, Артвин Чорух, Ис-
танбул техника, Мармара, Эге, Бурдур Меҳ-
мет Акиф Эрсой университетлари билан ҳам-
корликни бошлаб  юборди. Шу билан бирга, 
Испарта амалий билимлар, Хажеттепе, Ялова 
университетлари ўртасида ҳам қўшма фун-
даментал, амалий ва инновацион лойиҳалар 
бўйича ҳамкорлик битимлари имзоланди.

Хитойнинг Янгчоу политехника инсти-
тути, И.М.Губкин номидаги Россия давлат 
нефть ва газ университети, Новомичуринск 
катализатор заводи (НКЗ) ўртасидаги ҳамкор-
ликлар ҳам шулар жумласидан. 

Айни пайтда Губкин номидаги Россия дав-
лат нефть ва газ университети билан тузилган 
шартномага асосан, талаба алмашинуви ва 
профессор-ўқитувчилар малакасини  ошириш 
курсларини йўлга қўйиш, илмий методик кон-
ференция,  форум, семинарлар, шунингдек, 
стажировка дастурларини ўтказиш бўйича 
ҳамкорлик доирасидаги ишларга старт берил-
ди.  Новомичуринск катализатор заводи билан 
ҳамкорлигимиз натижасида эса энди талаба-

ларнинг тадқиқот иши ҳимоясида икки томон 
ҳам мутахассис сифатида қатнашиши мумкин.

Маданиятлар, анъаналар, менталитет ва 
қадриятларнинг ўхшашлиги боис, мамлака-
тимиз ва Хитойни  узвий тарихий ришталар 
боғлаб туради.  Шу нуқтаи назардан, томон-
лар халқлар ўртасидаги таълим бўйича ҳам-
корликни ривожлантириш масалаларига ало-
ҳида эътибор қаратиб келмоқда.

Жорий йилнинг январь ойида Пекин шаҳ-
рида бўлиб ўтган Ўзбекистон — Хитой таъ-
лим форуми доирасида мамлакатлар олий 
таълим муассасалари ўртасида икки томон-
лама 70 та ҳужжат имзоланди, бешта олий 
таълим муассасалари ўртасида қўшма таъ-
лим дастурларини ташкил этиш бўйича кели-
шувларга эришилди. Қўшма таълим дастури 
асосида 300 дан зиёд талаба Хитойнинг илғор 
университетларида таҳсил олиш имконияти-
га эга бўлади. Бундан ташқари, 100 дан ортиқ 
талабамиз учун грант дастурларини ташкил 
этиш бўйича келишувларга эришилди.

Форумда Бухоро муҳандислик-техноло-
гия институти ва Хитойнинг 6 та олий таъ-
лим муассасаси билан ҳамкорлик ўрнатилди. 
Хусусан, Лоянг Нормал университети билан 
меморандум имзоланган бўлиб, унинг асо-

сида икки муассаса ўртасида бакалаврлар 
“2+2” ҳамда магистрлар “1+1” қўшма таълим 
дастури йўлга қўйилади. Ушбу дастур бўйича 
2024/2025 ўқув йилида жами 30 нафар бака-
лавр ҳамда 10 нафар магистрни энергетика 
йўналиши бўйича ўқитиш ишлари ташкил 
этилади. Син Тзян таълим муассасаси билан 
олий таълим муассасамиз базасида Кимёвий 
ва озиқ-овқат маҳсулотлари синови лаборато-
рияси ташкил этилиши кўзда тутилди. 

Бундан ташқари, Тян Тзин Сино — Гер-
мания университети билан ҳам келишувлар 
имзоланди. Институтимиз базасида “Энер-
гоаудит” лабораторияси ҳам ташкил этила-
ди. Мазкур университет томонидан керакли 
замонавий лаборатория қурилмалари билан 
таъминлаш режалаштирилмоқда. 

Янчжоу политехника институти билан 
қўшма таълим дастурини амалга ошириш 
учун автоматлаштириш, электротехника, ро-

бототехника ҳамда қайта тикланувчи энер-
гияларни яратиш соҳаларини ўзида мужас-
самлаштирган факультетни ташкил этиш 
бўйича келишувга эришилди.

Яна бир маълумот: Хитой Халқ Рес-
публикасининг Лоянг шаҳрида жойлашган 
“Dayang” компанияси билан институт база-
сида электроскутерлар ишлаб чиқаришни 
йўлга қўйиш бўйича дастлабки музокаралар 
олиб борилди. Бу бўйича шартнома имзолаш 
режалаштирилди.

Хулоса ўрнида айтиш мумкинки, мамла-
катимизда кечаётган изчил ислоҳотлар эпки-
нида институтимизнинг халқаро ҳамкорлик 
доирасидаги фаолияти кенг қулоч ёймоқда. 
Бу эса нафақат талабалар, балки биз — педа-
гогларни ҳам билим доирамизни янада кен-
гайтириш, ҳамжиҳатликда истиқболли лойи-
ҳаларни ишлаб чиқиш ва уни амалга ошириш 
имконини беради. 

Садоқат СИДДИҚОВА, 
педагогика фанлари бўйича 
фалсафа доктори

ИЛМНИ АЛДАБ БЎЛМАЙДИ
ёхуд файзу барака фидойилик ортидан келади

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 582.

9800 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Дилшод Улуғмуродов 
Мусаҳҳиҳ: Аслиддин Абдуразақов
Дизайнер: Хуршид Абдуллаев

Бирор хорижий тилни пухта ўрганмоқни ният қилсангиз, мукаммал 
ўрганинг, шунингдек, ушбу тил орқали шу миллатнинг тили ва динини ҳурмат қилинг, 

лекин бу тиллар сизнинг руҳиятингизни ўғирламасин.6 МАЪРИФАТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Ўзбекман, деган киши ўз тилини ўзидан 
кўра кўпроқ эъзозлаши керак. Тилимизни 
эъзозлаш, унинг софлиги учун курашиш 
бизнинг миллий бурчимиз. Миллий тилимиз 
бизнинг ўзлигимиз. Ҳозир давлат тилини фа-
қат оғизда тарғиб қилиб юрадиган давр эмас, 
балки амалий ишларга ўтиш лозим. 

Баралла айта оламиз: тилимиз жиддий 
ислоҳотга муҳтож эмас, бу тил йирик тад-
қиқотлар, сиёсий, иқтисодий ва маданий 
асарлар ёзишга, фикрни, ички туйғуларни 
тўла ифодалашга, нутқий алоқа жараёнини 
ташкил этишга қодир ва нозик табиатли, ри-
вожланган тилдир. Бу ҳақиқатни юрагимиз 
тубида сақлашимиз ва ҳеч қачон унутмасли-
гимиз даркор. 

Президентимиз давлат тилининг нуфу-
зини халқаро миқёсда ошириш масаласини 
ўртага ташлар экан, уни дунё танийдиган 
тил даражасига кўтариш, унинг меъёрла-
рини янада чархлаш, дунё аҳли шундай тил 
борлигини ва давлатимизга турли муно-
сабатлар билан келаётган шахслар бу тил-
ни ҳурмат қилиши ва уни ўрганиб келиши 
каби мақсадларни кўзда тутиб айтгани та-
йин. Ушбу улуғвор ғояларни англаш учун 
эса тилимизни севиш ва яна севиш керак. 
Севиш инсоннинг ички маънавияти бўлиб, 
у болаликдан шаклланиши зарур. Бу туйғу 
барчага баробар эканини англаб етиш вақти 
келган. Яъни вақтида бошқа тилда билим 
олган ва ўша тилда иш кўраётганлар энди 
ўзбек тилига эриниб эмас, балки севиб ўти-
шига ўзида куч топиши давр тақозосидир. 
Ўрганган тиллари эса ҳеч қачон беҳуда кет-
майди. 

Яна бир масала. Аксариятимиз бошқа 
тилларда билим олганмиз, кейинги даврда 
ёппасига чет тилларини ўрганишни бош-
ладик, оқибатда ўзбек тилини четга суриб 
қўймоқдамиз. Ушбу фикрлардан айримлар 
бу киши хорижий тилларни ўрганишга қар-
ши бўлса керак, деган ўйга бориши мумкин. 
Йўқ, асло ундай эмас. Аксинча, тил ўрганиш 
бизнинг маънавиятимиз белгиси эканини 
таъкидлаган бўлар эдим. Хорижий тиллар 
воситасида дунё илми, сиёсати, иқтисодидан 
бохабар бўлиш, бошқа мамлакатлар ютуғи-
дан фойдаланиш ғоят аҳамиятли экани бар-
чага аён. 

Унда гап нимада? Тажриба шуни кўрсата-
дики, фарзандларимиз қайси хорижий тилни 
дурустгина эгаллаган бўлса, уларнинг ру-
ҳияти ўзгариб, ўша тилли давлатга меҳр қўя 
бошламоқда. Энг ёмони, ўз тили ва Ватанига 
нисбатан муносабат салбий томонга ўзга-
раётир. Бу табиий, чунки тил киши руҳияти 
билан боғлиқ бўлгани учун уларда ўзи ўр-
ганган тилга ҳам меҳр уйғонади. Бинобарин, 
жаҳон тилларидан бирини яхши биладиган 
кишига ўзбек тили жўн, қолоқ тил тасавву-
рини бериши мумкин. Бу болаликда олган 
тарбия, пайдо бўлган руҳий жараён ва муҳит 
кайфияти билан боғлиқ. 

Таълим-тарбиянинг таъсирчан бўлиши ўта 
муҳим масаладир. Бу эса ўз-ўзидан педагог-
нинг коммуникатив компетентлик даражасига 
бориб боғланади. Ўз фанини чуқур билган, на-
зарий жиҳатдан пухта, бўйи баробар китоблар, 
ўқув қўлланмалар ва дарсликлар ёзган мута-
хассислар бор. Уларнинг айримлари минбар, 
микрофон ва видеокамера орқали аудиторияга 
юзланса, қўрқув ва ҳаяжонга тушади, билга-
нини ҳам айтолмай, фикри пойинтар-сойин-
тар бўлади. Энди тасаввур қилинг: ўз фанига, 
мавзуга қизиқтира олмаган, таълим таъсир-
чанлигига риоя этмаган педагог қандай қилиб 
ўқувчига етарли билим беради? У қандай йўл 
билан тингловчи, талабани маҳлиё этиши, ўзи-
га, сўзига эргаштира олиши мумкин?

Қайси соҳада фаолият юритмайлик, қай-
си фандан дарс бермайлик, нутқ маданияти 
ва нотиқлик санъатини эгаллаш зарур. Зеро, 
бу таълимнинг сифати ва самарасини белги-
ловчи муҳим омилдир. Таъбир жоиз бўлса, 

инсонни бутун бир таълим тизими сифатида 
тасаввур қилсак, унинг вена ва артериал қон 
айланиш тизимини нутқ маданияти ва но-
тиқлик санъатига қиёс қилса бўлади. Демак, 
таълим тизимининг қон томири ва жон томи-
ри нотиқлик маҳоратига асосланган педагог-
нинг коммуникатив компетенциясидир. 

Халқимизнинг “Ўзингга қараб кутарлар, 
сўзингга қараб кузатарлар”, деган нақли бе-
жиз эмас. Инсоннинг икки оғиз сўзидаёқ 
унинг билим-савияси, маънавияти, дунёқа-
раши, табиати, тийнати — характери намоён 
бўлади. Шунинг учун ҳам педагогнинг нут-
қий ва хулқий маданияти улуғвор мақсадла-
римизни, таълим тизимидаги истиқболли ре-
жаларни амалга оширишда муҳим қуролдир.

Таълимнинг калити нутқ билан, тарбия-
нинг калити хулқ билан бўлганидек, муло-
қотнинг калити — нутқ, муомаланинг калити 
хулқ биландир. Нутқий ва хулқий маданиятга 
эга бўлмаган шахсни комил инсон, авлодни 
баркамол авлод, деб бўлармикан? Ана шу 
маънавий ҳамда маърифий эҳтиёжни назарда 
тутган ҳолда ўқитувчи ва ўқувчи орасидаги 
олтин занжир — мулоқот ва муомала мада-
ниятини мустаҳкамлашга қаратилган “Но-
тиқлик санъати академияси” таълим муас-
сасаси ташкил этилган эди. Ўтган йили ўқув 
муассасамизда бир тажриба ўтказилди. 

Тўртта ўқитувчини бир жойга чақириб, 
уларга ижтимоий мазмундаги беш дақиқа-
ли видеоролик қўйиб берилди. Кейин ало-
ҳида-алоҳида улардан ўша видеороликнинг 

БУГУН МАЪНАВИЯТ БОШ¯А 
СО²АЛАРДАН ªН ¯АДАМ 
ОЛДИНДА ЮРИШИ КЕРАК

Ёш авлодга берилаётган 
таълим-тарбия сифати 
педагогнинг замонавий 
талабларга жавоб бериши, 
ахборот технологияларини 
пухта ўзлаштириши, ўз 
фанини чуқур билиши, 
кенг қамровли билимга 
эга бўлиши, ишига 
масъулият билан қарашига 
бевосита боғлиқ, буни 
инкор этолмаймиз. Лекин 
фақат шуларгина сифат ва 
самаранинг мезони бўла 
олармикан?

Раҳимбой ЖУМАНИЁЗОВ,
“Нотиқлик санъати академияси” 
таълим муассасаси раҳбари, 
профессор

сюжетини айтиб бериш ҳамда олган таассу-
ротларини сўзлаб бериши сўралди. Уларнинг 
биринчиси шундай гапирдики, худди антен-
наси яхши ишламайдиган телевизордаги 
тасвири “бижир-бижир” бўлиб, нима бери-
лаётганини англаш қийин бўлгандек таассу-
рот уйғотди. Иккинчиси гапирганда, оқ-қора 
рангли телевизорда тасвир кўргандек бўлдик. 
Учинчиси рангли телевизорда томоша қил-
гандек таассурот берган бўлса, тўртинчиси 
3D, 5D, 7D форматли тасвирда кўргандек 
ҳис-туйғумизга таъсир этди.

Демак, тўртовлон бир жойда бир хил 
нарсани кўриб гапирган бўлса-да, уларнинг 
тахайюл, тасаввур ва тафаккур тарзи ҳамда 
тилдан фойдаланиш даражаси ҳар хил. Одат-
да сўзловчиларнинг фарқи учта тушунчани 
қай даражада қўллашига боғлиқ. Бу сўзлаш, 
тинглаш ва англашдир. Сўзлаш маърифатдан, 
тинглаш маданиятдан, англаш маънавият-
дандир. Педагогнинг нутқи ана шуларнинг 
уйғунлиги ва таъсирчанлик даражаси билан 
баҳоланади. Машҳур юнон нотиғи Горгий 
фикрича, сўзловчининг энг муҳим вазифаси 

тингловчини ишонтириш, уни мафтун этиш 
ва ўзига ром қилишдан иборат. Ром этиш, та-
биийки, нутқнинг таъсирчанлигига боғлиқ.

Педагог хоҳ илмий, хоҳ публицистик, хоҳ 
бадиий характердаги маърузани етказишда 
унинг руҳий ҳолати — гоҳ осойишта, гоҳ 
жўшқин бўлиши, баён оҳанги ифода этил-
моқчи бўлган мазмунга қараб турланиб тури-
ши зарур. Шу боис, америкалик руҳиятшунос 
Дейл Карнеги “Қалб ҳарорати билан суғорил-
маган нутқ ҳеч нима, нотиқ эса ҳеч кимдир”, 
деган.

Афсуски, кейинги пайтларда мулоқот ва 
муомала жараёнида сўзни истифода этишда 
адабий тил қоидалари ва меъёрларига риоя эт-
маслик ҳолатлари учраяпти. Бу эса саводхонли-
гимизга путур етказибгина қолмай, маънавия-
тимиз таназзулига замин ҳозирлаши мумкин. 
Саводхонлик иккита асосга таянади. Бу оғзаки 
ва ёзма нутқ саводхонлигидир. Ҳар иккаласини 
қўллашда етарли ва айтарли камчиликларимиз 
бор. Бундан кўз юмсак, бефарқ ва лоқайд бўл-
сак, келажак бизни кечирмайди. Саводхонлик 
тугул, ўз фикримизни эркин тарзда баён эта 
олиш уқувига ҳам эга эмасмиз. “Мен тилчи 
эмасман, муҳандисман ёки дастурчиман, чи-
ройли сўзлай олмайман”, деган баҳоналар кул-
гили. Ҳаммада истеъдод учқуни бор, уни алан-

гага айлантириш учун қунт, ихлос, қизиқиш, 
ҳафсала, аниқроғи, ўзни қийнаш етишмайди. 
Сидқидилдан ҳаракат қилинмаса, натижа ҳам, 
самара ҳам бўлмаслиги аниқ.

Бир ой давомида “Маҳаллада дув-дув 
гап” маънавий-маърифий, маданий-мусиқий 
дастурларда барчамиз тарғиботчи сифатида 
иштирок этдик. Маҳалла аъзоларининг акса-
рияти тадбирга ўз ихтиёри билан, жон қуло-
ғи билан эшитишга келмагани ҳам сир эмас. 
Бунга боис, тарғиботчининг зерикарли нутқи 
ва тарғиботнинг таъсирчан механизми яхши 
ишланмаганидир. Ютуқларимиз билан бир-
га камчиликларимиз, нутқий нуқсонларимиз 
ҳам борлигидан кўз юмиб бўлмайди.

Сўзнинг сеҳрини унга меҳр қўйганларги-
на илғайди. Сўз маъноларини билмасликдан 
англашилмовчилик келиб чиқади. Ҳатто дав-
лат тизимида масъул вазифаларда ишловчи 
айримларнинг нутқида вульгар сўзлар ишла-
тилгани ижтимоий тармоқларда кенг муҳока-
маларга сабаб бўлганини ҳам биласиз.

Мулоҳаза ўрнида айтиш жоизки, биз ай-
рим ёшлар уларнинг таъсирига тушиб қоли-
шига бирламчи сабаб сифатида бериладиган 
моддий маблағни, пулни сабаб қилиб кўр-
сатдик. Айримлари пулга ўчлик ёки муҳтож-
ликдан шу йўлга тушиб қолган, деб ўзимизга 
тасалли берган бўлдик, моддий манфаатдор-
ликни рўкач қилдик. Ваҳоланки, уларнинг ак-
сарияти ўзига тўқ оилаларнинг фарзандлари. 
Ҳали ҳаёт ҳақида кенг тажриба ва билимга 
эга бўлмаган ёшлар бундай кўйга тушиши 
мумкин, деб ўзимизни овутдик.

Тўғри, бу ҳолатни инкор этиш қийин. Ле-
кин масалага чуқурроқ ва теранроқ ёндаша-
диган бўлсак, ўзгача манзара намоён бўлади. 
Очиғини айтиш лозимки, уларга сабоқ беради-
ганлар воизлик, яъни нотиқлик санъатини об-
дан эгаллаганлардир. Улар сўзининг таъсири 
кучли, аниқроғи, жонли сўзни топиб, танлаб, 
киши руҳиятига боғлаб, эшитувчини кўрин-
мас иплар билан боғлаш иқтидорига эга. Ҳаз-
рат Навоийнинг “Душман мақолоти — банг 
хаёлоти” деган ҳикматига эътибор қилинг. 
Душманнинг ҳийла-найранглари, ширин сўзи, 
алдови кишини банг чеккандек гарангситиб 
ташлаши мумкинлигига ишора бор унда. 
Одамни сўз таъсирида зомбига айлантириш, 
манқурт ҳолатига келтириш ҳам мумкин. 

Психолингвистикада бу ҳолат аллақачон-
лар эътироф этилган. Инсон мияси бош қо-
биғида 86 миллиард нейрон тўқимаси бор. 
Ҳар сонияда ҳужайралар бир-бирига минглаб 
ахборот ташийди. Нотўғри, асоссиз, уйдирма 
фикрлар вирус каби инсон миясини заҳарлай-
ди. Натижада дунёқарашда кескин ўзгариш 
бошланади. Келинг, бир мисол келтирайлик.

Иллюзион ўйинлар кўрсатувчи шахс-
нинг ҳаракатига, манипуляцион машқларига 
қараб, ҳайратдан ёқа ушлаймиз. Биз эплай 
олмайдиган ҳаракатларни қилиб, ҳар хил 
усулда фокуслар кўрсатади. У шу йўл билан 
кўзимизни боғлайди. Гарчи ишонмасак-да, 
ўзимиз англамаган ҳолда ҳайратланиш асно-
сида унинг сеҳрли доирасига тушиб қолгани-
мизни билмаймиз. Шунинг учун ҳам у кўз-
бойлағичдир. Нотиқ эса сўзбойлағич. У сўз 
сеҳргари ва синчиси. Фокусчи оддий томоша 
билан кўзни боғласа, воиз таъсирчан сўзи би-
лан мияни боғлайди. Шунинг учун ҳам улар 
таъсирига тушган “мияси боғланган”лар ўз 
ота-онасига бориб, “куфр ва тўғри йўл” ҳақи-
да ваъз айтишдан тап тортмайди. Гўё ота-она 
болани эмас, бола ота-онани “тарбия”лаёт-
гандек ғалати таассурот пайдо бўлади. Сўз 
сеҳри, таъсири ва доирасига эътибор кучли 
бўлмас экан, миллий ғоя моҳиятини етказиш, 
тарғиб этишда ожиз қолишимиз шубҳасиз. 

Шунинг учун ўтган йили 22 декабрь куни 
Республика Маънавият ва маърифат кенга-
шининг кенгайтирилган йиғилишида давла-
тимиз раҳбари халқ, ватан тақдирига турли 
таҳдидлар бўлиб туриши ҳақида гапириб, 
унга қарши уйғоқ зиёлиларни чорлагани, жа-
ҳолатга қарши маърифат билан кураша олиш 
механизми борасида тўхталгани бежиз эмас. 
Тилнинг турли имкониятлари, нутқнинг ифо-
да воситаларидан фойдалана олишни билади-
ган нотиқ-тарғиботчилар мактабини яратиш 
кераклигини даврнинг ўзи тақозо этмоқда.

“Сўздан сўзнинг фарқи бор, ўттиз икки 
нархи бор”. Бу мақол сўзловчига ҳам дахл-
дор. Гап сўзни қандай айтиш ва етказа олиш-
да. Китоб нутқ ва фикр манбаи эканини, 
фикрни эмас, фикрлашни ўрганиш ва ўрга-
тиш муҳимлигини доимо 
ёдда тутиш зарур. 

Энди бир савол туғилади: “Нега бошқалар 
бирор хорижий тилни ўрганса, ўша тил ру-
ҳиятига кириб кетмайди?” Биз, ўзбекларда эса 
бунинг аксини кўрамиз. Айтайлик, чет давлат 
тилини яхши ўзлаштирган шахс гўё ўзини ўша 
юртда юргандек ҳис қилади ва уларга юксак 
муҳаббат билан муносабатда бўлади, уларнинг 
“эси, дарди” ўша юрт ва эл бўляпти.

Аслида, бирор хорижий тилни пух-
та ўрганмоқни ният қилсангиз, мукаммал 

 ўрганинг, шунингдек, ушбу тил орқали шу 
миллатнинг тили ва динини ҳурмат қилинг, 
лекин бу тиллар сизнинг руҳиятингизни 
ўғирламасин. Бунинг иложи борми? Ёши 
катталарда бу кайфиятни вужудга келтириш 
мушкул. Бу масалада катталар ўз виждони-
га яраша ёндашсин. Хорижий тилни ўрга-
наётган умумтаълим, ихтисослаштирилган 
таълим муассасалари ўқувчиларида ва олий 
таълимда мутахассис бўлиб етишаётган ёш 
авлодда бундай билимни шакллантириш ва 
тарбиялаш имкони бор, бироқ уни топиш ке-
рак. Бизнинг назаримизда, унинг бирдан-бир 
калити тил ўрганишда унинг қалбини ҳимоя 
қиладиган, қалбини эгаллаётган руҳиятга 
қарши иммунитетни тарбиялайдиган илм 
зарур, пухта тарбия керак. Мана шу тарбия 
ва илм етишмаслиги туфайли тил ўрганиш 
жараёнида ёшларимизнинг Ватанимизга ва 
она тилимизга муҳаббати бой берилмоқда, 
маънавий дунёси бузилиб кетмоқда. 

Бундай илм-фан борми? Бор. У “Миллий 
психология” ва “Миллий педагогика” деб 
номланади. Бу фанлар амалда бор, лекин 
ҳозирча унинг мазмунида тил ўрганишда 
миллий иммунитет деган мазмун йўқ. Кўри-
надики, уни тил ўрганишга йўналтириш ло-
зим бўлади, яъни жаҳон тиллари таълимини 
амалга оширувчи олий таълим муассасалари 
учун бу фанни таълим мазмунига сингди-
риш талаб этилади. Акс ҳолда, биз келгуси 
авлоднинг катта қисмида ўзбекона руҳиятни 
йўқотамиз.

Ўзбек тилини севишга олиб келадиган 
ҳар қандай чораларни кўриш зарур. Бу ҳам 
аҳамиятли. Бизнинг назаримизда, хориждан 
олиб кирилаётган ҳар қандай маҳсулотни 
миллийлаштириш асосида халққа етка-
зишга эҳтиёж катта. Сир эмаски, айниқса, 
ёшларда (баъзан катталарда ҳам) алламба-
ло ёзувлар, расмлар (ҳатто уятли) акс этган 
либос кийиш “мода”га айланиб улгурди. 
Аввало, бу ҳолатни маънавиятимизга урил-
ган болта деб тушуниш керак, энг ёмони, 
ўзи тушунмайдиган ёзувли кийимларни ки-
йиб юриш гўё уларга “ғурур” бағишлайди. 
Ваҳоланки, хорижий тилдаги бу ёзувлар 
шунчаки безак учун эмас, балки маълум 
бир ғояларни кенг ёйиш, шу орқали муайян 
мақсадларни амалга ошириш учун экани 
кундек равшан-ку?! 

Ахир бундай ёзув орқали маҳсулот ишлаб 
чиқарган мамлакатга кўр-кўрона муҳаббат 
уйғотиш, унинг ғояларини тарғиб қилиш 
эканини шу кийим эгалари ва уларни юрти-
мизга келтириб, мўмай даромад олаётганлар 
яхши англаши керак. Кўринишдан арзимас, 
лекин, аслида, оз-оздан тилимизнинг софли-
ги ва маънавиятимизга путур етказаётганини 
англаб етишимиз керак. Ўша ёзувли уст-бош 
кийиш маънавиятимизни аста-секин тубан-
лаштиришини, охир-оқибат ўзлигимиздан 
узоқлаштиришини тўғри тушунтира оли-
шимиз ва талаб қилишимиз лозим. Ҳатто 

уларни чеклаш ҳам керакдир, чунки бундай 
либослар миллий ўзлигимизни асраш ва 
маънавиятимизни юксалтиришга монелик 
қилади. Бу фикр шаҳар транспортидаги ёзув-
ларга ҳам тегишлидир. 

Тилимизни севиш тилдан фойдаланиш 
маданиятига кўпроқ боғлиқ. Бу ўринда ада-
бий тил ва шеваларимизга хос хусусиятлар-
ни қўллаш маданиятига тўхталиш лозим. 
Ҳа, адабий тил меъёрларини бузмасдан қўл-

лаш керак бўлган ўринлар барчага маълум. 
Илмий ишлар, расмий ахборотлар, таълим 
тизими, бадиий адабиётда муаллиф нутқи 
адабий тилда бўлиши шарт. Фақат истисно 
сифатида бадиий адабиётда лозим ўринлар-
да шева унсурларидан фойдаланиш мумкин. 
Адабий тил ўзига яраша юқори услуб, дейи-
лади. Энди қуйи услуб — шеваларимиз ҳа-
қида, ундан фойдаланиш маданияти ҳақида 
сўз юритишга эҳтиёж бор. 

Мен эсимни танибманки, радио ва те-
левидениеда, мажлису йиғинлардаги нутқ-
ларда шева унсурлари учраб қолса, танбеҳ 
берилар эди, лекин барибир ҳеч ким адабий 
тилга тўлиқ риоя қила олмасди. Ҳозир ҳам 
шундай. Демак, биз шевадан қочиб қутула 
олмаймиз. Албатта, барча ёзув ишларимиз 
адабий тилда олиб борилиши шарт. Тилнинг 
бу шаклини адабий тил талаб қилинадиган, 
яъни таълим жараёни, радио ва телевидение-
даги расмий матнлар ўқилишида ҳам қўллаш 
шарт, лекин оғзаки нутқда шева бойликла-
ридан фойдаланишни чеклаш ўринли эмас, 
чунки шева адабий тилимизнинг асоси, она 
тилимизнинг ўзагидир. Аслида, шевалари-
миз бойлигини адабий тилда тобора акс эт-
тириб бориш барча зиёлиларнинг иши бўли-
ши керак.  

Ҳар кимнинг ўз шаҳри, тумани, қиш-
лоғида шевада гаплашиши ҳам маданият 
белгиси. Марказий шаҳарда яшаб қолган 
кишининг қишлоғига борганда фақат ада-
бий тилда муомала қилишини тасаввур қи-
либ кўринг. Бу ўша ерликлар учун, аввало, 
одобсизлик, қолаверса, одамларнинг ғашига 
тегиши мумкин. Бинобарин, ўзбек тилини 
севиш ўз шевасини севишдан бошланишини 
унутмайлик. 

Эътибор қилсангиз, давлатимиз раҳба-
ри халқимиздан ҳеч нарсани яшираётгани 
йўқ, борини бор, йўғини йўқ, демоқда. 8-10 
йил илгари ҳатто шивирлаб гапиришга ҳам 
қўрқилган камчиликлар, хатолар рўй-рост 
айтиляпти. Маърифий-маънавий соҳалар-
даги муаммолар ҳам бундан мустасно эмас. 
Бу ҳақда гап кетганда, Президентимизнинг 
“Таъкидлаб айтмоқчиман: бугун маънавият 
бошқа соҳалардан ўн қадам олдинда юриши 
керак, маънавият янги кучга, янги ҳаракат-
га айланиши шарт”, деган сўзларини эслаш 
кифоя. Ёки  “Мамлакатимиз ўз тараққиё-
тининг янги, юксак босқичига кираётган 
ҳозирги пайтда бизга жадид боболаримиз 
каби ғарб илм-фан ютуқлари билан бирга, 
миллий қадриятлар руҳида тарбия топган 
етук кадрлар сув ва ҳаводек зарур”, деган 
даъватлари бизни, барчамизни бир мақсад 
йўлида, ягона орзу атрофида бирлаштири-
ши зарур. Бу — янги Ўзбекистон орзуси, 
халқимизнинг ҳеч кимдан кам бўлмаган 
замонавий шароитларда яшашига эришиш 
мақсади. Бунинг учун эса ўз юртини сева-
диган, она тилини юксак қадрлайдиган янги 
руҳиятдаги кадрлар керак. 

СªЗНИНГ СЕ²РИНИ УНГА МЕ²Р 
¯ªЙГАНГИНА АНГЛАЙДИ

2023 йил 22 декабрь куни Республика Маънавият ва маърифат 
кенгашининг кенгайтирилган йиғилишида давлатимиз раҳбари 
маънавий-маърифий соҳада олдимизда турган муҳим масалалар, 
хусусан, тил муаммоларига жиддий муносабат билдирди. 

Самихон АШИРБОЕВ, 
филология фанлари доктори

